
Лъэныкъуэ куэд 
къызэщIаубыдэ

К Ъ Э Р Э Ш Е Й - Ш Э Р -
ДЖЭС. Урысей Фе де-
рацэм и Президент Пу -
тин Владимир рэ КъШР-м 
и Iэтащхьэ Тем резов 
 Рашидрэ Москва щызэ-
IущIащ. Ахэр тепсэ лъы-
хьащ щIыналъэм и со-
циально-экономикэ щы-
тыкIэр зыхуэдэм. Щхьэ-
хуэу къытеувыIащ 
егъэ джэныгъэ IуэхущIа-
пIэхэм, псом хуэ мыдэу 
школхэмрэ сабий сад-
хэмрэ. Респуб ликэм и 
 Iэтащхьэр къытеувыIащ 
Архъыз курортым зэры-
зиужьым. 

- УЭ къызэрыддэпIы-
гъым, Правитель ст вэм ды-
зэры дэ лажьэм я фIы-
гъэкIэ иужь рей илъэсит-
хум социальнэ ухуэныгъэ 
803-рэ зэфIэдгъэкIащ, 

абы хэм дэ тедгъэ кIуэдащ 
сом меллард 45-рэ. Жыс-
Iэнщи, гъуэгуу километри 
190-рэ, школу 64-рэ, щэн-
хабзэ IуэхущIапIэу 56-рэ, 
узыншагъэр хъумэным 
ехьэлIауэ 52-рэ зыхуей 
хуэдгъэзащ, - къыхигъэ-
щащ Темрезовым.

Адыгэ джэгурэ
концерткIэ

зэрогъэгушхуэ 
АДЫГЕЙ. ШыщхьэуIум 

и 1-м ягъэлъэпIащ Хэкум 
къэ зыгъэзэжахэм я ма-
хуэр. Абы тещIыхьауэ 
Мей къуа пэ Зэкъуэтыны-
гъэмрэ ЗэгурыIуэны-
гъэмрэ и  утыкум ще кIуэ-
кIащ концерт, гъэ лъэ-
гъуэныгъэхэр, адыгэ 
 джэгу. 

1998 гъэм шыщхьэуIум и 
1-м я хэкум  къагъэзэжащ 
Косовэ щыIэхэм ящыщ 

гупым. Иджыпсту респуб-
ликэм щопсэу Тыркум, Си-
рием, Иорданием, Израи-
лым, нэгъуэщI къэралхэм 
къикIыжахэр.

Сабийхэм
йогуапэ

АБХЪАЗ. Республикэм 
 туризмэмкIэ и министр 
 Логуа Астамур «Айтар» 
хьэ щIэщым щахуэзащ 
 Белгород областым къи -
кIа сабийхэмрэ унагъуэ-
хэмрэ. 

А МАХУЭ дыдэм ми-
нистерствэм и лэжьакIуэ-
хэм гукъинэж ящыхъуну 
фэеплъ  саугъэтхэр ира-
тащ «Пицундэ» зыгъэп-
сэху пIэм кърагъэблэгъа, 
Курск областым къикIа 
 сабийхэм. ХьэщIэхэр рес-
публикэм  щы Iащ ба-
дзэуэгъуэм и 15 - 29-хэм 
 къриубыдэу, щэнхабзэ-
узын шагъэр егъэфIэкIуэн 
программэм ипкъ иткIэ. 

УЭРДОКЪУЭ Женя.

Егъэджэныгъэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

2-нэ нап.

Адыгэ  цIыкIухэм -
«Адыгэбзэ»  тхылъ

4-нэ нап.

Лъэхъэнэр
зэхуащIыж

3-нэ нап.

«IуэрыIуатэ -
дыщэ  пхъуантэ»

4-нэ нап.

Зы  мащIэщ
яхуримыкъужар

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№94 (24.844) 2025 гъэм шыщхьэуIум (августым) и 5, гъубж И уасэр зы тумэнщТхьэмахуэм щэ къыдокI

КъБР-м и Iэтащхьэ КIуэ-
кIуэ Казбекрэ Правитель-
ствэм и УнафэщI Мусуков 
Алийрэ шыщхьэуIум и 1-м 
зэIущIэри, Тырныауз къы-
щеха ятIэпсым кърикIуа 
щытыкIэр гъэзэкIуэжа зэ-
рыхъунум тепсэлъыхьащ. 

ТЫРНЫАУЗ къытепсыха 
къэ хъукъащIэр гъэзэкIуэ-
жы нымкIэ Оперативнэ шта-
бым икIэщIыпIэкIэ игъэ-
зэщIапхъэ хэм я гугъу ящIащ 
лIы щ хьэ хэм. ЦIыхухэм я 
шынагъуэншагъэр, къалэ-
дэсхэр зыхуэ ныкъуэ гулъы-
тэр, пIалъэкIэ ягъэIэпхъуа-
хэм я Iуэху зыIу тыр - ахэращ 
нэхъыбэу зытеп сэ лъыхьар. 
Иужьрейхэр зы  хуей псомкIи 
къызэгъэ пэщауэ хъыбар 
щыIэщ. 

КъинэмыщIауэ, и гугъу 
ящIащ Тырныауз и Iэгъуэ-
благъэм хиубыдэ инфра-
структурэм и лэжьэкIэр 
 зэ теу хуэжын зэрыхуейм. 
Рес пуб ликэм и гъэтIылъы-
гъэ мылъкум къыхахри, 
къэхъукъащIэр гъэзэ кIуэ-
жы ным ахъшэ хуау тIып-
щащ, ар нэхъыбэ ящIынуи 
хьэзырщ. 

ЯтIэпсыр къехын шына-
гъуэ иджыри щыIэщ. Ком-
муналь нэ, гъуэгу къулыкъу-
щIапIэхэр ятIэпсым зэщIи-
щта щIыпIэхэр ягъэкъэб-
зэжыным хуэхьэ зырщ. 

КъыкIэлъыкIуэ махуэм, 
шы щхьэуIум и 2-м КIуэкIуэ 
Казбек иригъэкIуэкIащ 
 КъэхъукъащIэхэм хуэхьэ зы-
ры ным, ахэр гъэзэкIуэжы-
ным рэ Къэбэрдей-Балъ-
къэр Рес пуб ликэр мафIэ-
сым щы хъу мэ нымкIэ ко-
мис  сэм и зэIущIэр. Абы 
къри хьэлIащ  КъБР-м и Пра-
ви тель ствэм и УнафэщI 

Хэхъуэр фIыщ
Дызэрыт илъэсым зэрыщIидзэрэ Къэбэрдей-Балъ-

къэрым щыпсэухэм я хэхъуэр процент 24,5-кIэ нэхъы -
бэ хъуащ. Ар къэралым щынэхъ ин дыдэхэм щыщщ, 
щатхащ иджыблагъэ и телеграм-каналым КъБР-м и 
 Iэтащхьэм и администрацэм.

2025 гъэм и япэ мазищым къриубыдэу УФ-м зы цIыхум 
хуэзэу ику иту хэхъуэу иIар процент 17,9-кIэ нэхъыбэ 
 хъуащ, нэгъабэ и апхуэдэ пIалъэм елъытауэ. Ар къы зы-
хэкIар улахуэхэм щIэх-щIэхыурэ зэрыхагъахъуэрщ, пен-
сэхэмрэ пособиехэмрэ индексацэ зэращIырщ, банкхэм 
щахъумэну цIыхухэм хуалъхьэ ахъшэр нэхъыбэ зэ-
рыхъурщ.

ПсэупIэхэр ухуэнымкIэ
бэлэрыгъыркъым

Кавказ Ищхъэрэм СтатистикэмкIэ и управленэм 
къызэритамкIэ, 2025 гъэм и щIышылэм - мэкъуауэ-
гъуэм Къэбэрдей-Балъкъэрым псэупIэу щатым и куэ-
дагъыр метр зэбгъузэнатIэ мин 314,2-м нагъэсащ икIи 
нэгъабэ и апхуэдэ пIалъэм яхузэфIэкIам нэхърэ ар 
проценти 10,4-кIэ нэхъыбэщ. 

ПСОРИ къэбгъэлъагъуэмэ, дызэрыт илъэсым и япэ ма-
зихым республикэм и ухуэныгъэ, уней IуэхущIапIэхэм 
зэхэту фэтэр мини 2,7-м нэблагъэ яухуащ. 

Фигу къэдгъэкIыжынщи, КъБР-м и Iэтащхьэ КIуэкIуэ 
Казбек жиIауэ щытащ, «ПсэупIэ» щIыналъэ пэхуэщIэм 
ипкъ иткIэ, 2025 гъэм и кIэм нэсыху унэу псори зэхэту 
 метр зэбгъузэнатIэ мин 570-м щIигъу ятын мурад зэ-
рыщыIэр. 2030 гъэм ирихьэлIэу а бжыгъэр метр зэбгъузэ-
натIэ мин 761-м нагъэсынущ.

ЩIэблэм яхуэгъэпсауэ
Шэджэм щIыналъэм хыхьэ Щхьэлыкъуэ къуажэм 

спорт ухуэныгъитIым лэжьэн щыщIадзэнущ 2025 гъэм 
и фокIадэм. Ахэр иджырей спорт комплексымрэ зэуэ 
цIыху 500-м хуэдизым зыщагъасэ хъууэ, футбол, во-
лейбол, баскетбол щыджэгу губгъуэхэмрэщ. 

Спорт комплексым псори зэхэту метр зэбгъузэнатIэ 
1200-м щIигъу еубыд. Мыбы хэтщ гимнастикэм, боксым, 
дзюдом щыхуагъасэ пэшхэр. Абыхэм щхьэкIи сыт и 
лъэныкъуэкIи къызэгъэпэщащ. Апхуэдэуи абы хэтщ ме-
дицинэм и лэжьакIуэм, тренерхэм я пэш зэпэщхэр, зы-
тIэщIыпIэхэр, зыгъэпскIыпIэхэр. 

ЩIэблэр узыншэу псэуным, я Iэпкълъэпкъыр псы хьы-
ным, физкультурэмрэ спортымрэ дегъэхьэхыным и 
шэсыпIэщ Щхьэлыкъуэм и иджырей спорт ухуэныгъэхэр, 
щыжаIащ щIыпIэ администрацэм.

ХЬЭЩЫКЪУЕЙ  Олег.

Къэбэрдей-Балъкъэрым и Iэтащхьэ 
КIуэкIуэ Казбек Налшык къалэ щыIущIащ 
дзюдоист-спортсменхэмрэ тренерхэмрэ.

«УРЫСЕЙМ и спортсмен нэхъ лъэщ 
дыдэхэм - Къэбэрдей-Балъкъэрым щыщ-
хэм яхыхьащ Блий Iэюб. Венгрием иджы-
благъэ щекIуэкIа чемпионатым домбеякъ 
медаль къыщихьащ абы килограмм 60 зи 
хьэлъагъхэм я деж. Урысейм и командэ 
къыхэхам, дуней псом ДзюдомкIэ и федера-
цэм и ныпым щIэту бэнам, и япэ текIуэ-
ныгъэщ ар. Iэюб и тренерхэр Гъэунэ Ан дзор, 
Волович Данил, Станев Евгений сымэщ. 

Нобэ сэ сыIущIащ Iэюбрэ абы и тренер 
Гъэунэ Анзоррэ, ди лъахэгъу цIэрыIуэхэу 
Мудрэн Беслъэнрэ Тменов Тамерланрэ.

Ди спортсмен цIэрыIуэхэр, егъэлея 
 хэ мылъу, ди республикэм къанэ щымы-                    

 Iэу псоми щацIыху.
Ахэр псори спортсмен лъэщщ, Урысей 

спортым и зыужьыныгъэм хэлъхьэныгъэ 
екIухэр хуащI. Абыхэм ящыщ дэтхэнэ зыми и 
спорт гъащIэм къриубыдэу текIуэныгъэ 
 гукъинэжхэр къыщахьащ Урысей, Европэ, 
дунейпсо чемпионатхэм, я зэфIэкIхэри 
 къалъытащ къэрал дамыгъэ лъапIэхэмкIэ.

Дытепсэлъыхьащ Къэбэрдей-Балъкъэ-
рым и спортым зегъэужьыным ехьэлIа Iуэху-
гъуэхэм, къытщIэхъуэ спортсмен ныбжьы-
щIэхэр гъэсэнымкIэ тренерхэм я пщэ-
рылъхэм. 

Iэюбрэ республикэм дзюдомкIэ и ко-
мандэмрэ я ехъулIэныгъэмкIэ сехъуэхъуащ, 
Урысеймрэ Къэбэрдей-Балъкъэ рымрэ я 
щIыхьыр яIэту лъагапIэщIэхэр къащтэну си 
гуапэщ», - дыкъыщоджэ КъБР-м и Iэтащ-
хьэм и телеграм-каналым.

ЩIэныгъэмрэ егъэджэны-
гъэмрэ зегъэужьыныр, ди хэку 
иным а IэнатIэхэм щыпэрытхэм, 
школакIуэхэмрэ студентхэмрэ я 
Iуэхур нэхъри егъэфIэкIуэныр, 
къэрал гулъытэ егъэгъуэтыныр 
Урысей  Федерацэм и уна-
фэщIхэм, абы хыхьэ щIы на-
лъэхэм я пашэхэм зыхуагъэу-
выж  къалэн нэхъыщхьэхэм хо-
хьэ.

ИПЭЖЫПIЭКIЭ, а IэнатIэхэращ 
увыр къэралпсо  зыу жьыныгъэм  
и джэлэсу, сыту жы пIэмэ щIэны-
гъэ куумрэ цIыху зэчиймрэщ 
 дэтхэнэ къэралри къарууфIэ зы-
щIыр. Ахэращ ди къэралым егъэ-

джэныгъэмрэ щIэ ныгъэмрэ щы-
зы Iэ ригъэхьа ехъулIэныгъэхэмкIэ 
дунейпсо пщIэрэ щIыхьрэ къа-
хуэзыхьари. 

А псори фIыуэ къагурыIуэу икIи 
къалъытэу, ди республикэм и 
уна фэщIхэм егъэ джэ ныгъэмрэ 
щIэ ныгъэмрэ гулъытэ хэха хуащI. 
Абы и щыхьэтщ 2025 - 2026 гъэ 
еджэгъуэщIэм ирихьэлIэу ди 
респуб ликэм щIэуэ къыщызэ-
Iуахыну еджапIэхэмрэ гъэса-
пIэхэмрэ. Абыхэм яхохьэ псори 
зэхэту ныбжьыщIэ 2300-рэ зы-
щIэхуэну курыт школищу ди щIы-
налъэм и щыхьэр Налшык къы-
щызэIуахынухэр. ЕджапIэ щIэхэм 
лэжьэн зэрыщIа дзэнум щогу-

фIыкI Шэджэм, Тэрч къалэхэм 
щыпсэухэри. А щIы пIэхэм къы-
щызэIуахынущ дэтхэнэми ныб-
жьыщIэ 800 зэкIуэлIэну шко-
лыщIэхэр. Адэ-анэхэми ныб-
жьыщIэхэми дэрэжэгъуэрэ гу-
къы дэжрэ къезытхэм ящыщщ 
еджакIуэ  400 зыщIэхуэну Нарт-
къалэ лэжьэн щыщIэ зы дзэну 
 школыщIэр, Красносельское, 
При малкинское жылэхэм дэтхэ-
нэми хуэзэу сабий 500 щеджэ-
фыну IуэхущIапIэщIэхэр, Алек-
санд ровскэ къуажэм дэс ныб-
жьыщIэхэм хуаухуа школыщIэр. 

ФокIадэ мазэм къриубыдэу яты-
ну я мурад школыщIэхэр яухуащ 
«Егъэджэныгъэ» лъэпкъ проек-

тым ипкъ иткIэ. Абыхэм хэтщ 
предмет хэхахэмкIэ пэш щхьэ-
хуэхэр, класс Iэхуитлъэхуитхэр, гу-
фIэгъуэхэр щегъэкIуэ кIы ным 
 хуэ щIа, спортымкIэ пэшышхуэр, 
 шхапIэрэ пщэфIапIэ зэпэщрэ. 
ЕджапIэ пэшхэр мы зэманым 
къы зыхуэтыншэу къызэрагъэ пэщ 
унэлъащIэ екIухэмкIэ, иджырей 
мардэхэм хуэкIуэ техникэ пэрыт-
хэмкIэ. Гъэ еджэгъуэщIэм хуагъэ-
хьэзыр школыщIэхэм и пщIан-
тIэхэри абыхэм хиубыдэу ящIа 
спорт утыкушхуэхэри. 

А еджапIэщIэхэм ящIыгъуу зэ-
гъэпэщы жыныгъэ лэжьыгъэш-
хуэхэр щызэфIахащ курыт школ 
11-м. Абыхэм лъабжьэ яхуэхъуащ 

«ЩIалэгъуалэмрэ сабийхэмрэ» 
лъэпкъ проектхэр. 

Къыхэдгъэщынщи, республи-
кэм и уна фэщIхэм нэхъапэм зэ-
рытраухуамкIэ, 2025 гъэм ири-
хьэлIэу КъБР-м и курыт школхэр 
пщэдджыжьакIуэ защIэ хъунущ. А 
псори  икъукIэ яхуэщхьэпэнущ 
егъэджэныгъэ-гъэ сэныгъэм ди 
щIыналъэм нэхъри зыщиу жьы-
ным. ЕгъэджакIуэхэми абыхэм я 
нэIэм щIэт школакIуэхэми ехъу-
лIэныгъэщIэхэр зы Iэрагъэхьэ-
ным кIэ сэбэпышхуэщ апхуэдэ Iэ-
малхэмрэ Iуэху зехьэкIэщIэ мар-
дэхэмрэ. 

КЪАРДЭН  Маритэ. 

Къэралымрэ  республикэмрэ
я  щIыхьыр  лъагэу  яIэт

Тырныауз къалэм 
щытыкIэр щызэтоувэж

 Мусуков Алий,  УФ-м и 
 МЧС-м и  Уп равленэ нэ-
хъыщ хьэу  КъБР-м щыIэм и 
унафэщI Надёжин Михаил, 
Прави тельствэм хэтхэр, ми-
нистрхэр, Iуащ хьэмахуэ ра-
йоным и щIыпIэ адми-
нистрацэм и уна фэщI хэр, 
Бгыщхьэ институтым и 
 лIы кIуэхэр. 

ЗэIущIэм нэхъыбэу къы-
щаIэтар Тырныауз къыщы-
хъуам епха Iуэхугъуэхэрщ. 
IэщIагъэлIхэм къыхагъэ-

щащ Герхожан-Суу псые жэ-
хыр иджы пстукIэ мардэм 
зэритыр, ауэ дунейм и щы-
тыкIэм зихъуэжмэ, ятIэпсыр 
къежьэн шынагъуэ иджыри 
зэ рыщыIэр. 

Тырныауз Оперативнэ 
штаб щолажьэ, жэщ-ма-
хуэм и кIуэцIкIэ щIэуэ къэ-
хъу псори щызэхуахьэсу. 
Къалэм ирахьэлIапхъэ лэ-
жьыгъэхэр щIэгъэхуэбжьа-
уэ йокIуэкI, цIыху хэр зы- 
хуей хуагъазэ. Лъэмыж 

 нэхъыщхьэм лъэсу ущы зе-
кIуэ хъуну унафэ къащтащ, 
ауэ щытыкIэм зихъуэж мэ, 
зэхуащIыжынущ. ЦIыхухэр 
пIалъэкIэ зыщIагъэтIысхьа 
унэхэм псырэ ерыс къырэ 
ирашалIэ. Иджы п стукIэ ап-
хуэдэхэм цIыху  63-рэ щIэсщ, 
щы тыкIэр  нэхъыфI зэры-
хъуу, я унэ хэм ягъэкIуэжы-
нущ. Iэмал ща гъуэтым деж, 
 гъуэгум щы зэ трихьа ятIэ 
шыкъырхэр тра гъэ къэб зы-
кIыж. 

Хъыбар псоми щыгъуазэ 
хъуа нэужь, КIуэкIуэ Казбек 
унафэ пыухыкIахэр ищIащ. 
Нэхъыщхьэр - ятIэпсыр къэ-
зыгъэувыIэфын Iэмэпсы -
мэхэр зэгъэпэщынырщ. 
Нэхъ пасэу Iэтащхьэм и 
унафэкIэ щIэныгъэлIхэмрэ 
IэщIагъэлI хэмрэ а лэжьы-
гъэм иужь ихьащ, цIыхухэм 
я шына гъуэн шагъэр илъэ-
сипщI зыбжанэкIэ къы зэ ра-
гъэпэ щы ным хуэунэтIа хэ-
кIы пIэхэр  къагъуэтын пап-
щIэ. 

ЗэIущIэм и кIэухым 
КIуэкIуэ Казбек республи-
кэм щып сэу хэми абы щы-
хьэщIэхэми фIы щIэ яхуи-
щIащ щы тыкIэ  гугъум къы-
щагъэлъэгъуа бэ шэча -
гъым щхьэ кIэ. 

ШыщхьэуIум и 4-м КIуэ-
кIуэ Казбек и телеграм-ка-
на лым Герхожан-Суу псы е-
жэ хыр мардэм зэритым 
 теу хуа хъыбар щызэбг ри- 
ты кIащ, ауэ Тыр ныауз 
Къэхъу къащIэхэм щыхуэса-
къыпхъэ щытыкIэм иджы ри 
итщ. Ипэ махуэм бжьамий-
кIэ зекIуэ псыр яу  тIып щащ, 
щIыпIэ-щIы пIэ кIэ щра шалIэ 
къохъу. Гъуэгу хэр ягъэ къэ-
бзэж. «КъэхъукъащIэм кIэ-
лъып лъы ныр зи пщэ къы-
дэхуэ псори я IэнатIэм пэ-
рытщ», - иритхащ Iэтащ-
хьэм и напэкIуэцIым. 

Къэрал гулъытэ щыщIэркъым

КъБР-м и Бахъсэн щIы-
налъэм хыхьэ Ислъэ мей 
 къуажэм хэщIапIэ щэ хум 
щыIэу къыщахутащ Урысей 
Федерацэм хабзэм къе-
мызэгъыу къыщалъыта ду-
нейпсо террорист зэгу-
хьэныгъэм хэтхэу Урысейм 
щыщ цIыхуищ, республикэм 
и хабзэхъумэ IэнатIэхэм я 
лэжьакIуэхэм ятеуэну зи 
 мурадахэр.

БзаджащIэхэр яубыдыну 
щыхуежьэм, IэщэкIэ къа-
пэуващ икIи абыхэм зыща-
хъумэу яукIащ. Хабзэхъумэ 
органхэм я лэжьакIуэхэм хэ-
щIыныгъэ яIэкъым.

ЩIэпхъаджагъэр
къызэпауд

IэщэкIэ щызэпэщIэува 
щIыпIэм Калашниковым и 
автомату тIу, ПМ кIэрахъуэ, 
абыхэм я шэ куэд, гранатэм 
къытращIыкIа къагъауэ 
IэрыщI Iэщэу тIу, апхуэдэу 
зэрызэпсалъэ, зэрызэхуэтхэ 
Iэмэпсымэхэр къыщагъуэ-
тащ. Абыхэм итт хамэ къэ-
рал щыщ террористхэм зэ-
рапыщIар, унафэ къызэ-
рыхуащIыр, ялэжьын хуей 
щIэпхъаджагъэхэм я гугъу 
зэращIыр къызыхэщ тхы-
гъэхэр.

СледствиемкIэ органхэм 
Уголовнэ кодексым и 30-нэ 
статьям и 1-нэ Iыхьэм,           

205-нэ статьям и 2-нэ 
Iыхьэм (гупым террорист 
актым зэ ры зыхуа гъэхьэ-
зырыр), 205.5-нэ  статьям и 
1-нэ, 2-нэ Iыхьэхэм (терро-
рист зэгу хьэныгъэ къызэ-
гъэпэ щы нымрэ абы и лэ-
жьыгъэм хэтынымрэ), 317-
нэ статьям (хабзэхъумэ ор-
ганхэм я лэжьакIуэхэр 
яукIын му радкIэ абыхэм 
ятеуэныр),  222-нэ статьям и 
3-нэ Iы хьэм и «а» пунктым 
(гупыр нэхъ пасэу зэ-
гурыIуэу хабзэншагъэкIэ 
Iэщэ къэщэ ху ныр, хъу-
мэныр, зехьэныр), 222.1-нэ 
статьям и 3-нэ Iы хьэм и «а» 
пунктым (гупыр нэхъ пасэу 
зэгурыIуэу къагъауэ пкъы-
гъуэхэр е къа гъауэ Iэмэ-
псымэхэр хаб зэн ша гъэкIэ 
къэщэхуныр, зэIэ пыхыныр, 
щэныр, хъу мэ ныр, къе шэ-
кIыныр е зе хьэныр), 223.1 
статьям и 2-нэ Iыхьэм 
(гупыр нэхъ пасэу зэгу-
рыIуэу хабзэр къы зэпауду 
Iэщэм зэзы хъуэкI пкъы-
гъуэхэр пкъ ралъ хьэныр, ар 
зэрагъэ пэ щыжыныр) япкъ 
иткIэ уголовнэ Iуэхухэр 
 къа Iэтащ.

Ди къуэш республикэхэмХъыбар  кIэщIхэр

Урысей Федерацэм Шынагъуэншагъэр къызэгъэ-
пэщынымкIэ и къулыкъущIапIэм Урысей Федерацэм 
Къэрал кIуэцI органхэмкIэ и министерствэр, Урысей 
Федерацэм СледствиемкIэ комитетымрэ Урысей гвар-
диемрэ щIыгъуу къызэпаудащ Къэбэрдей-Балъкъэр 
Республикэм теракт зэрыщагъэ хьэ зырыр.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Къыхэзыдзэн уиIэмэ, къежьуун бгъуэтынщ.
Лъэпкъ Iущыгъэ:

Еджэным щыпэрытахэщ

Адыгэ цIыкIухэм -
«Адыгэбзэ» тхылъ

Гъэсыныпхъэр 
я лъапсэхэм 
хурашалIэ

Пшыхьхэр

Зыгъэхьэзырар 
ЩХЬЭЩЭМЫЩI Изэщ.

МылъкукIэ 
зыщIагъакъуэ

Урысей Федерацэм и Пра-
вительствэм Курск об-
ластыр щытыкIэ гугъум 
 къишынымкIэ дэIэпыкъуу 
щIэх-щIэхыурэ мылъкукIэ 
зыщIегъакъуэ. 

«КУРСК щIыналъэм иджы-
ри сом мелард 40 хухэтхы-
нущ. Къэралым и Президен-
тым пщэрылъ къызэрытщи-
щIам тету, а ахъшэм щыщ 
Iы хьэ яIэ рыхьэнущ псэун па-
пщIэ Iэмалыншэу зыхуэны-
къуэ мылъкур зыфIэкIуэда-
хэм», - жиIащ УФ-м и Пра-
вительст вэм и УнафэщI Ми-
шустин Михаил.

Урысейм и премьер-мини-
стрым къыхигъэщащ, къэрал 
Iэтащхьэм и унафэкIэ Курск 
областым, дзэ Iуэху хэхар 
щекIуэкI щIыпIэхэм пэгъу-
нэгъу, къэралым и гъу-
напкъэм Iус щIыналъэхэм 
щыпсэу цIыхухэм ядэIэпыкъу-
ным теухуауэ Iуэху пыхыкIа-
хэр пIалъэ-пIалъэкIэрэ зэра-
гъэзащIэр.

«Ди дежкIэ мыхьэнэшхуэ 
иIэщ зи псэупIэр зыфIэкIуэ-
да цIыхухэм, ахэр щылажьэ 
IуэхущIапIэхэм дэIэпыкъуэгъу 
дахуэхъуфыным, апхуэдэуи 
абыхэм унэ яухуэу е къащэхуу 
зэрыхъукIэ нэхъ псынщIэу 
 гъащIэ тэмэм яIэ хъужыным», 

«Адыгэ цIыкIу» сабий гъэ-
сапIэм иригъэкIуэкIащ я 
 гъ э сэнхэм папщIэ къыда-
гъэкIа «Адыгэбзэ» тхылъым 
и лъэтеувэ пшыхь. Тхылъым 
фы хэзгъэгъуазэу къэзгъэ-
лъэ гъуэну сыхуейщ абы 
пэуб лэ хуащIа хъыбар цIы-
кIур, сабий гъэсапIэм и ду-
нейр зэрытелъыджэр къэзы-
гъэлъагъуэр:

«IЭДЭМРЭ Данэрэ пщIан-
тIэм джэгуу дэту, адыгэш 
къа лъэгъуащ. Шым щыбгъэ-
дыхьэкIэ, щIыпIэ телъыджэм 
къыщохутэ. А дакъикъэм 
къыщы щIе дзэри, сабийхэм я 
дунейм зехъуэж.

- Дэнэ дыкъыщыхутар?
- Фымыгузавэ, фэ адыгэб-

зэ щыбзэрабзэ щIыпIэ фы-
щы Iэщ. Мыбдеж адыгэбзэ 
щы зыдогъащIэ. Макъхэр 
фIыуэ къыдопсэлъ, къеджэкIэ 
зы догъасэ, - жиIащ шы цIы-
кIум. 

- Сыту гъэщIэгъуэн! – пща-
щэр къэгуфIащ.

- ДызэрывгъэцIыху! Сэ си 
цIэр Шабзэщ. Мы къэра-
лыгъуэм  зэреджэр «Адыгэ 
цIыкIущ». Мыбы псори щызо-
цIыху. 

- Сэ си цIэр Iэдэмщ. Си 
шыпхъу нэхъыщIэм Данэщ, - 
жи щIалэ цIыкIум. - Си гуа-
пэщ! 

- Фэ цIыкIухэм адыгэбзэр 
фIыуэ зэвгъэщIэну фыхуейщ. 
Пэжкъэ?

- НтIэ, дыхуейщ. Дадэрэ на-
нэрэ я деж дыкIуэжа нэужь, 
дгъэгуфIэнущ! 

- Фыкъеблагъэ «Адыгэ 
цIыкIу» еджапIэм! Адыгэбзэм 
нэмыщI, дуней псом щы цIэ-
рыIуэ адыгэ хабзэм щыгъуазэ 
фыхуэтщIынущ, - жи Шабзэ. 

Абдежым ныбжьэгъу зэ  хуо хъ у 
адыгэшымрэ ныбжьы щIэ-
хэмрэ». 

Мы тхыгъэ цIыкIум хэтщ са-
бийм и гур къизыгъэгуфIы-
кIын, зыгъэгушхуэн, фIым 
къыхуезыджэн псори: адыгэб-
зэм и дунейр зэрытелъыджэр 
нэрылъагъущ, цIыкIухэм 
 къайхъулIэхэм я дадэ-нанэхэр 
зэрыщыгуфIыкIыр щыжыIащ, 
адыгэм егъэлеяуэ пщIэ зы-
хуищI псэущхьэм - шым - 
 цIы кIу  хэр ныбжьэгъу хуи-
щIащ. АдэкIэ къэкIуэнущ ма-
къхэм, хьэрфхэм, пычы-
гъуэхэм, псалъэхэм, тхыгъэ 
гъэщIэгъуэнхэм я дунейри! 

Сабийм къыгурыIуэн бзэкIэ 
гъэпсауэ, сурэт щхъуэкIэп-
лъыкIэхэмкIэ къулейуэ зэхэ-
гъэува хъуа тхылъым ит усэ 
цIыкIухэм, теплъэгъуэхэм, 
фIэхъус зэхыкIэхэм, хъуэхъу-
хэм, рассказ кIэщIхэм къе-
джащ тхылъыр къызыхудагъэ-
кIа адыгэ цIыкIухэр. Налшык 
Пушкиным и уэрамым тет 
къалэ библиотекэм къыщы зэ-
рагъэпэща лъэтеувэ пшыхьыр 
иригъэкIуэкIащ Къуэныкъуей 
Залинэ. 

- Адыгагъэмрэ адыгэ нэ-
мысымрэ Iыгъынырщ «Адыгэ 
цIыкIу» сабий гъэсапIэм и 
уна фэщIри и егъэджакIуэхэри 
зытет хабзэ нэхъыщхьэр. Абы 
къызэщIеубыдэ пэжыгъэри, 
цIыхугъэри, анэдэлъхубзэм 
хуэщIыпхъэ пщIэри, нэгъуэщI 
куэди. Адыгэ цIыкIухэр ягъасэ 
адыгэбзэр ящIэу, хабзэмрэ 

Къэбэрдей-Балъкъэр Республикэм и Парламентым и депутатхэмрэ КъБР-м и Пар-
ламентым и Аппаратым и лэжьакIуэхэмрэ КъБР-м и Совет Нэхъыщхьэм и X, XI, XII, 
Къэбэрдей-Балъкъэр Республикэм и Парламентым и III зэхуэсыгъуэхэм я депутату 
щыта Тау Пщыкъан Къес и къуэм и Iыхьлыхэмрэ и благъэхэмрэ яхуогузавэ ар ду-
нейм зэрехыжам къыхэкIыу.

КIуэкIуэ Валерэ и цIэр зезыхьэ 
Къэбэрдей-Балъкъэр къэрал 
 М э  к ъу м э ш  у н и в е р с и тет ы р 
(КъБКъАУ)  фIы дыдэу къэзыухахэм 
я дип лом плъыжьхэр гуфIэгъуэ щы-
ты кIэм иту щратыжащ ЩIалэгъуа-
лэм я унэу Налшык дэтым.

ЕДЖАПIЭМ унэтIыныгъэу 52-рэ 
иIэщ, абыхэм ящыщщ бакалаврхэр, 
магистрхэр, IэщIагъэлIхэр, аспирант-
хэр щагъэхьэзырхэр, курыт щIэны-
гъэрэ IэщIагъэрэ щрагъэгъуэтхэр, нэ-
гъуэщIхэри. КъБКъАУ-м щолажьэ зи 
лэжьыгъэм хуэIэижь щIэныгъэлIхэмрэ 
IэщIагъэлIхэмрэ, профессорхэр, сту-
дентым къыхиха унэтIыныгъэм ехьэлIа 
псори фIы дыдэу зэрырагъэщIэным 
яужь иту. Университетым иIэщ мэкъ-
умэш, волонтер студент гупхэр, щIа-
лэгъуалэ политикэр зыхуей хуэзэу 
щыпхокI. ЕджапIэм и гъэсэнхэр рес-
публикэми нэгъуэщI щIыпIэхэми 
щекIуэкI зэ хьэзэхуэ зэмылIэужьы-
гъуэхэм хэтщ икIи щытокIуэ. Минис-
терствэхэмрэ ведомствэхэмрэ я 
къэрал къулыкъущIэхэр, щIэныгъэлI 
цIэрыIуэхэр къы зы щIэкIа университе-
тым и лэж ьа кIуэ хэр ирогушхуэ Къэбэр-
дей-Балъкъэр Республикэм и япэ Пре-
зидент КIуэкIуэ Валерэ и цIэр Iуэху-
щIапIэм зэрызэрихьэм.

щэнхабзэмрэ я гум илъу, - 
жиIащ абы Iуэхур къыщызэIуи-
хым. 

- Дэ тхылъ къыдэдгъэкIащ. 
Ар щхьэусыгъуэ дахэ тхуэ-
хъуащ нобэ дызэIущIэну, абы 
дытепсэлъыхьыну, ди гъэсэн-
хэр утыку къитшэну. «Адыгэб-
зэ» тхылъымкIэ сабийхэр 
еджэ нущ: хьэрфхэр зра-
гъэцIыхунущ, макъхэр фIыуэ 
къапсэлъу, пычыгъуэхэр зэпа-
гъэувэфу, псалъэухахэр зэха-
гъэувэу, итIанэ тхыгъэ кIэщI-
хэми къеджэфу зрагъэсэнущ. 
Тхылъым и мыхьэнэр нэхъри 
щIагъэбыдэ ди егъэджа-
кIуэхэр зэрыгумызагъэм, зэ-
рынабдзэгубдзаплъэм, ялэ-
жьым ягурэ я псэрэ зэрыха-
лъхьэм. Адыгэбзэм и макъхэр 
нэхъ къабзэу къэзыпсэлъхэри 
макъхэмрэ хьэрфхэмрэ 
яджын щIэзыдзахэри – псори 
адыгэбзэм и дуней телъы-
д жэм хэдгъэгъуэзэну 
тфIэфIщ, - жиIащ «Адыгэ 
цIыкIу» сабий гъэсапIэм и 
гуа щэ Къармэ Iэсият. 

Анэдэлъхубзэр фIыуэ зы-
лъагъу цIыкIухэр щагъэфIа 
пшыхьыр къызэIуахащ сабий 
нэхъыщIэхэм. Къэшэж ФатIи-
мэ и гъэсэнхэр утыкум къри-
шащ псынщIэрыпсалъэхэмкIэ 
зэпригъауэу, усэкIэ зэпэджэ-
жу, псалъэ шэрыуэхэр жаIэу. 
Къумахуэ Маринэ игъасэхэм 
лъэщу зыкъыщагъэлъэгъуащ 
адыгэ джэгукIэхэм. «Адыгэ 
цIыкIум» и егъэджакIуэхэу Тэ-
тэр Iэминэрэ Щомахуэ Алё-
нэрэ ирагъаджэ сабий нэ-
хъыжьхэм я зэфIэкI къыща-
гъэлъэгъуащ усэ къеджэнми, 
щIыуэпсым тепсэлъыхьынми, 
«Адыгэбзэ» тхылъым ит пы-
чыгъуэхэр зэпадзыжынми. 
«Iэ пэIэсэм» хуезыгъаджэ Що-
джэн Дианэ игъасэ пщащэ 
цIыкIухэм адыгэ тхыпхъэхэр 
хадыкIащ. ЦIыкIухэр шыкIэп-
шынэ еуэу зыгъасэ Хьэхъупа-
щIэ Астемыр и еджакIуэхэу 
Къармэхэ Камилэрэ Iэдэмрэ 
и гъусэу пшыхьыр ягъэдэхащ. 

Сабий гъэсапIэм и лэжьы-
гъэр игу зэрыдыхьэм теп-
сэлъыхьащ, абы зи бын зышэ 
адэ-анэхэм фIыщIэ яху-
ищIащ, «Адыгэ цIыкIум» и 
гъэ сэнхэр къыдэкIуэтеймэ, 
лъэпкъым къуэувэну зэрыщы-
гугъым тепсэлъыхьащ Дуней-
псо Адыгэ Хасэм и тхьэмадэ 
Сэхъурокъуэ Хьэутий:

- Курыт еджапIэхэм адыгэб-
зэмкIэ дерсхэр нэсу къызэ-
гъэпэща щыхъуу схужыIэну-
къым мы зэманым. Абы и 
щхьэусыгъуэ нэхъыщхьэу со-
лъагъу сабийхэм я нэхъыжь 
зыкъомым бзэм пщIэ зэры-
хуамыщIыр. Ди жагъуэ зэры-
хъущи, адэ-анэ куэд еджапIэ 
унафэщIхэм зыхуагъазэ «дэ 
адыгэбзэ дыхуейкъым, 
адыгэбзэ гупым дыхэвудыж» 
жаIэу. Апхуэдэ щытыкIэ гуры-
мыхьым еплъытмэ, «Адыгэ 
цIыкIу» сабий гъэсапIэм щыт-
лъагъур ди гур фIы тхуэзыщI 
защIэщ. Нобэ мы библио-
текэм къекIуэлIа адэ-анэхэм 
фIыщIэшхуэ фхузощI щап-
хъэу вгъэлъагъуэм, фи 
 бын хэм  лъэпкъ гупсысэ зэра-
 хэф лъ хьэм, анэдэлъхубзэр 
зэраIурыфлъхьэм, хабзэм те-
ту ахэр зэрывгъасэм папщIэ. 

Къармэ Iэсият и IуэхущIапIэм 
кIуэ цIыкIухэм адыгэбзэм и 
за къуэкъым зрагъащIэр, атIэ 
ахэр дихьэх мэхъу лъэпкъ ха-
бзэми, щэнхабзэми, нэмысми, 
адыгэ дуней тетыкIэми. 

Нобэ утыкум къихьэу зы-
къэзыгъэлъэгъуа сабийхэм 
гъуэгу дахэ Тхьэм къарит, ди 
лъэп къыр зыгъэбжьыфIэн, 
щIэныгъэкIэ куэдым къахэ-
щын, дэнэ щIыпIэ къы щы-
мыху тэми лъэпкъ щIыхьыр 
зы хъумэн ищIхэ! 

Сэ сыщогугъ зэгуэр мыпхуэ-
дэ зэман къэхъуну: ди анэ-
дэлъхубзэр зымыщIэм къу-
лыкъу кърамыту хъуну, уи 
бзэм урипсэлъэныр IэнатIэм 
теухуауэ фIэкIыпIэ зимыIэ ха-
бзэу ягъэувыну. Ди бзэр тхъу-
мэжынырщ ди къалэн нэ-
хъыщхьэри, ар нэгъуэщIхэр 
къакIуэу тхуащIэнукъым. Ди 
щхьэм пщIэ хуэдмыщIыжмэ, 
хэт пщIэ къытхуэзыщIынур?! 
Къэ ралым абы теухуауэ ищIа-
пхъэр ищIащ. Конституцэм 
иужьрейуэ зэхъуэкIыныгъэ 
щрагъэгъуэтым и статья 
щхьэ хуэхэм хатхэжащ лъэп-
къыбзэхэр къэралым ихъу-
мэным, иригъэфIэкIуэным 
гъуэ гу езыт Iуэхугъуэхэр. Ди 
зэманым хамэ къэралхэм 
щыпсэу ди лъэпкъэгъухэми 
ядж адыгэбзэр. АбыкIэ гупыж 
зыщI куэд, псалъэм папщIэ, 
онлайну ирагъаджэ Дунейпсо 
Адыгэ Хасэм хэтхэу Табыщ 
Муратрэ Щоджэн Iэминатрэ. 

Артамонов Александр жери 
зы лIы Iущ щыIэщ. Ар топ-
сэлъыхь «сетевая цивилиза-
ция» жиIэу иджы къэунэхуа 
ин тернет Iэмалымрэ езыр 
адыгэ лъэпкъым зэрыпы-
щIам рэ. Абы жеIэ: «Си анэш-
хуэр адыгэу щытащ. АтIэ «се-
тевая цивилизация» жиIэу 
къэу нэхуам дэнэ щIыпIэ 
щыпсэухэри зэпещIэ, си 
анэш хуэр къызыхэкIа адыгэ-
шэрджэс лъэпкъыр зэбгры-
дзауэ дунейм тетщи, а Iэма-
лымкIэ зэрыIыгъыну си фIэщ 
мэхъу». 

Хэт дэнэ щымыIэми, адыгэр 
зи бзэрэ зи хабзэрэ зыхъумэн 
Тхьэм дищI! - жиIащ ДАХ-м 
и тхьэмадэм. Абы «Адыгэ 
цIыкIу» гъэсапIэм тыгъэ 
 хуищIащ адыгэ таурыхъхэр 
щызэхуэхьэса тхылъыр. 

ДАХ-м и ГъэзэщIакIуэ 
гупым хэт, Адыгэбзэ Хасэм и 
тхьэ мадэ Табыщ Мурат тепсэ-
лъыхьащ адыгэбзэм теухуа 
мыпхуэдэ IуэхуфIым и гур 
къызэрызэщIиIэтэм:

- УзыщыгуфIыкIыну, щхъуэ-
кIэплъыкIэ дахэу дунейм къы-
техьащ «Адыгэбзэ» тхылъыр. 
Iэсият, Тхьэм мы лэжьыгъэм 
уи гуащIэу тебгъэкIуэдам хуэ-
диз фIыщIэ плъагъужу уи-
гъэлажьэ, уи нэIэ щIэт мы 
цIыкIухэм я деж щыплъагъу-
жын ищI уи лэжьыгъэм къри-
кIуэ фIыгъуэр. 

Мыри жысIэнут! Адыгэбзэр 
езыр фащэщ. Ар махуэ къэс 
дгъэлъагъуэ теплъэ-щытыкIэу 
щытын хуейщи, адыгэбзэкIэ 
дыщыпсалъэм деж акъыл 
къэдгъэлъэгъуэфу, игъащIэ 
лъандэрэ ди адэжьхэм къадэ-
гъуэгурыкIуа хабзэжьхэри 
къытхэщу, ди щэнхабзэри 
къыд далъагъуу лъэпкъыр ды-

щы Iэну Тхьэм жиIэ! – ехъуэ-
хъуащ Мурат «Адыгэ цIыкIум» 
и лэжьакIуэхэми сабийхэми. 

- Я гуи я пси хыхьэу мы уты-
кум ита сабийхэм яIурылъу 
зэхэтха бзэ IэфIыр кIуэдыжы-
нуи?! Хьэуэ, сэ къысщыхъур-
къым ар кIуэдыжыну. Мы ду-
нейм лъэпкъ тетхэщ Iэпхъуэ-
шапхъуэу, хэхауэ зыщыпсэуну 
зы щIыпIэ щемытIысэхыу. Дэ 
ди щIыналъэ диIэжщ, ди 
лъэпкъыбзэ тIурылъщ, ди ха-
бзэщи, сыткIи узыгъэгуш-
хуэщ. Анэдэлъхубзэм и зы 
лъа гъуэ дахэщ нобэ дызэ-
хуэзышэсар. «Адыгэ цIыкIум» 
и гуащэ Iэсият, егъэджа-
кIуэхэм сохъуэхъу я IэщIагъэм 
и хъер ялъагъуну, адыгэ са-
бийхэм – бзэм и IэфIыр гурэ 
псэкIэ зыхащIэну! – жиIащ 
«Эльбрус» тхылъ тедзапIэм и 
лэжьакIуэ, тхакIуэ Мэлей Фа-
тIимэ. 

- «Адыгэбзэ» тхылъым 
лъэп къым фIы къыхудэкIуэну 
си гуапэш! Мы фэ фщIэмрэ 
влэжьымрэ щапхъэ дахэщ. 
Нобэ мы Iуэхум кърихьэлIа 
дэтхэнэми адыгэбзэр зэрихъу-
мэнырщ игу илъыр. Сэри 
абыхэм сащыщщ. Адыгэбзэм 
и кууагъэр нэсу къэхута хъуа-
къым иджыри. Абы хэлъщ нэ-
хъри къэхутэн хуей куэд. Iэ-
сият, мыр уи япэ тхылъщи, 
куэд къыкIэлъыкIуэну Тхьэм 
жиIэ, - жиIащ медицинэ щIэ-
ныгъэхэмкIэ доктор, профес-
сор Умэт Мурат. 

«Адыгэ цIыкIум» и егъэ-
джакIуэхэм къабгъэдэкIыу 
къэпсэлъащ Къумахуэ Ма-
ринэ.

- Зеикъуэ жылэм къыдэкIауэ  
гъащIэм сызыщрихьэлIэ, лэ-
жьыгъэ IуэхукIэ цIыхугъэ 
схуэхъ ухэр егъэлеяуэ зэчии-
фIэу къыщIокI. Абы и щхьэу-
сыгъуэ ри сщIэркъым. ЩIэны-
гъэкIи, цIыхугъэшхуэкIи, хаб-
зэ-нэмыскIи арэзы укъащIу 
ап хуэдэхэщ. Абыхэм ящыщщ 
Къармэ Iэсият. КъызыдэкIа 
жылэм хуэфащэ дыдэщ, - жи-
Iащ абы икIи гупым къабгъэ-
дэкI тыгъэ дахэри я уна-
фэщIым иритащ. 

АдыгэбзэмкIэ егъэджакIуэ, 
«Адыгэ цIыкIум» зи щIалэ 
цIыкIур зышэ БищIо Iэсият 
сабий гъэсапIэм ехъуэхъуащ 
нэхъри ехъулIэну, зыхуей 
хуэзэну, лэжьыгъэфI куэдым 
хунэсыну. 

- Хуабжьу си гум дыхьащ 
тхылъыр. Мыр купщIафIэщ, 
щхъуэкIэплъыкIэщ, сабий 
гупсысэм зэригъэзэхуэф бзэ 
къабзэкIэ гъэпсащ. Зи быным 
адыгэбзэр езыгъэщIэну ху-
щIэкъу дэтхэнэми игу дыхьэ-
нущ мыр икIи шэч къы-
тесхьэркъым куэдым къа-
зэрыхуэсэбэпынум. Iэсият, уэ 
фIы дыдэу пхузэфIокI сабийр 
щIэныгъэм, псалъэм, бзэм и 
зэхэлъыкIэм дегъэхьэхыным-
кIэ Iэмал щIэщыгъуэхэр къэ-
гупсысыныр, - жиIащ абы. 

Пшыхьым кърихьэлIахэм 
фIыщIэ яхуищIащ Къармэ Iэ-
сият. ЖиIащ «Адыгэбзэ» тхы-
лъыр зэпэщ хъуным куэдым 
я гуащIэ зэрыхэлъыр.

- Илъэсищым щIигъуауэ до-
лажьэ «Адыгэ цIыкIур». Мы 
тхылъри и Iэужьщ а зэманым 
къриубыдэу дызыхуэкIуа 
гупсысэхэм. Ди IуэхущIапIэм 
и егъэджакIуэхэм я чэнджэщ, 
сабийхэм якIэлъыплъурэ гу 
зылъата куэд итщ тхылъым, 
адыгэбзэмкIэ щIэныгъэлIхэ-
ми я чэнджэщ дыхуэныкъуэу 
захуэдгъэзащ мыр щызэхэд-
гъэувэм. Къыхэзгъэщыну сы-
хуейщ Жанкъазий Аринэ мы-
бы лъигъэса гулъытэр, пщэ-
рылъ щысщIа псоми арэзы 
сы къищIу зэрегугъуар, - 
жиIащ абы. Къыхигъэщащ 
тхы лъым сурэтыщIу щы 
зэрелэжьар - Нэгъуей (Мэ-
къуауэ) Iэминэ, Вэрокъуэ 
Инал, Къармэ Лянэ сымэ. 

 Нэгъуей Iэминэ Къармэ Iэ-
сият ехъуэхъуащ щIэныгъэрэ 
гу хуабагъэрэ зыхилъхьа 
тхылъыр махуэ хъуну, сабий, 
адэ-анэ куэд щыгуфIыкIыну. 

- Сэ куэду си гуапэщ мып-
хуэдэ Iуэху дахэм си Iыхьэ ма-
щIэ зэрыхэслъхьэфар. Абы 
теухуауэ уи дзыхь къызэрызэб-
гъэзам папщIи фIыщIэ пху-
зощI, - жиIащ абы.

«Адыгэ цIыкIу» сабий гъэ-
сапIэр ефIэкIуэну, «Адыгэб-
зэ» тхылъыр цIыкIу куэдым 
ныбжьэгъу  яхуэхъуну , 
лъэпкъым щIэблэ дахэ 
къытщIэхъуэну дохъуахъуэ! 

ГУГЪУЭТ Заремэ.
 Сурэтыр Къарей Элинэ 

трихащ. 

Газыр здынэмыса унэхэм 
ар яхуешэлIэным ехьэлIауэ 
щыIэ программэр Къэбэр-
дей-Балъкъэрым щолажьэ 
2021 гъэм щегъэжьауэ. Абы 
лъандэрэ унагъуэ 3900-м 
газыр я псэупIэхэм хурашэ-
лIащ икIи абыхэм ящыщу 
унагъуэ 2800-м ар къа-
гъэсэбэп. Къыхэгъэщып-
хъэщ мы программэр гъэ зэ-
щIэнымкIэ Къэбэрдей-Балъ-
къэрыр къэралым щыпэрыт 
щIыналъэхэм зэращыщыр.

ГАЗЫР здынэмыса унэхэм 
ар хурашэлIэн папщIэ къэра-
лым и щIыналъэ 55-м сом зы 
мелард хуаутIыпщынущ. 
 Льготэ зиIэхэм программэм 
хиубыдэу субсидиеу сом ми-
ни 100 зырыз иратынущ, 
газым пыщIа Iэмэпсымэхэр 
къращэхуну, бжьамийхэм 
ирыпадзэну, н.къ. папщIэ.

Апхуэдэ дэIэпыкъуныгъэ 
зратынухэм хеубыдэ унагъуэ 
бы ныфIэхэр, хуэмыщIауэ 
псэухэр, дзэ Iуэху хэхам хэт-
хэр, СВО-м и ветеранхэр, 
абыхэм я унагъуэхэр, ны-
къуэдыкъуагъэкIэ 1-нэ гупым 
хыхьэхэр, сабий ныкъуэды-
къуэхэр зезыхьэхэр, Хэку 
 зауэшхуэм и ветеранхэр.

Фигу къэдгъэкIыжынщи, 
газыр здынэмыса псэупIэхэм 
ар яхуешэлIэным ехьэлIауэ 
щыIэ программэм ипкъ иткIэ 
льготэ зиIэхэм газ оборудо-
ванэхэр къызэращэхуамрэ я 
псэупIэхэм газыр ешэлIэным 
трагъэкIуэдамрэ субсидиеу 
иратыж 2023 гъэм къыщы-
щIэдзауэ. Абы нэмыщI, про-
граммэм цIыхухэм Iэмал ярет 
а гъэсыныпхъэмкIэ къызэгъэ-
пэща къуажэхэм е дачэ щIы-
пIэхэм щIэуэ щаухуа унэхэм я 
бжэIупэхэм нэс ар пщIэншэу 
хуашэну.

ХЬЭЩЫКЪУЕЙ Олег.

- жиIащ Мишустин Михаил.

ЩIэупщIэ
зиIэхэр

ЕджапIэ нэхъыщхьэхэм 
зэрыщIэтIысхьэ дэфтэрхэр 
ятащ абитуриент мелуан 
 1,3-м. Къызэрагъэлъагъуэм-
кIэ, щIэупщIэ нэхъыбэ зиIэ 
IэщIагъитхум ящыщу 3-р 
инженер Iуэхухэм еп хащ.

«УФ-М и Президент Путин 
Владимир нэхъапэкIэ къи-
гъэлъэгъуауэ щытащ 2030 
гъэм ирихьэлIэу Урысейм ин-
женер IэщIагъэлIу мелуани-
тIым нэблагъэ щыгъэхьэ зы-
рын хуейуэ, къэкIуэнум къэ-
ралым и технологие пашэны-
гъэр къызэзыгъэпэщыну 
къы зыпэщытыр ахэращ», - 
жиIащ Правительствэм и 
Уна фэщIым и къуэдзэ Черны-
шенкэ Дмитрий. 

УФ-м егъэджэныгъэмкIэ и 
министр Кравцов Сергей 
къызэригъэлъэгъуамкIэ, мы 
илъэсым егъэджакIуэ IэщIа-
гъэр къыхэзыхахэм я бжы-
гъэм хъарзынэу хэхъуащ, зы 
тIысыпIэм цIыху 16 хуозэ.

«Абы къегъэлъагъуэ IэщIа-
гъэм и пщIэм зэрыхэхъуэ-
жыр. ЕгъэджакIуэхэр щагъэ-
хьэ зыр еджапIэ нэхъыщ хьэ-
хэм лъэIу тхылъу 514 193-рэ 
щIалъхьащ. Шэч къы тес-
хьэркъым а IэщIагъэр къы хэ-
зыха нобэрей ныбжьыщIэхэм 
къэ ралым и егъэджэныгъэ Iэ-
натIэм щыIэ хабзэфIхэм къы-
зэрыпащэнум», - жиIащ               
абы. 

ШыщхьэуIум и 5,
гъубж

Светофорым и дунейпсо 
махуэщ

2016 гъэм Рио-де-Жанейрэ 
(Бразилие) къыщызэIуахащ 
XXXI гъэмахуэ Олимп Джэгу-
хэр. Ахэр шыщхьэуIум и 21 
пщIондэ екIуэкIащ. Мудрэн 
Беслъэн дыщэ (дзюдо), Джэ-
ду Iэниуар дыжьын (бэнэкIэ 
хуит) медалхэр къыщахьат 
абы. 

1900 гъэм къалъхуащ Со-
циалист Лэжьыгъэм и ЛIы-
хъужь Пащты Салимэ.

1934 гъэм къалъхуащ 
мэкъу мэш щIэныгъэхэмкIэ 
доктор, КъБКъМУ-м и про-
фессор Хъаний Мирон.

1939 гъэм къалъхуащ УФ-м 
щIыхь зиIэ и артист, КъБР-м 
и цIыхубэ артист Алэкъей 
Мухьэмэд.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
у фауэ щыщытынущ.  Хуабэр 
махуэм градус 31 - 32-рэ, 
жэщым градус 25 - 26-рэ щы-
хъунущ. ЩIым и малъхъэдис 
щытыкIэм балли 5-кIэ зихъуэ-
жынущ.

ШыщхьэуIум и 6,
бэрэжьей

Ядернэ Iэщэр къагъэсэбэ-

пу мыдэным и дунейпсо ма-
хуэщ

Хиросимэ и дунейпсо ма-
хуэщ

«Дунейм и дохутырхэр ма-
мырыгъэм и телъхьэщ» ду-
нейпсо махуэщ

1927 гъэм къалъхуащ тхыдэ 
щIэныгъэхэмкIэ доктор, 
 КъБКъУ-м и профессор 
 Къасым Алий.

1934 гъэм къалъхуащ Тыр-
кум щыщ тхакIуэ, жылагъуэ 
лэ жьакIуэ Челик Уэсмэн 
(Хьэ къуратэ).

1954 гъэм къалъхуащ 
уэрэджыIакIуэ, КъБР-м щэн-
хабзэмкIэ щIыхь зиIэ и 
лэжьакIуэ, Адыгэ Республи-
кэм щIыхь зиIэ и артисткэ, 
КъБР-м и цIыхубэ артисткэ 
Хьэрэдурэ Динэ.

1964 гъэм къалъхуащ опер-
нэ уэрэджыIакIуэ, Адыгэ Рес-
публикэм и цIыхубэ артисткэ 
Шэгъудж Маринэ.

1969 гъэм къалъхуащ эко-
номикэ щIэныгъэхэмкIэ док-
тор, ЩIДАА-м и академик 
Пащты Лейлэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уфауэ щыщытынущ.   Хуабэр 
махуэм градус 32 - 33-рэ, 
жэщым градус 23 - 25-рэ щы-
хъунущ. 

КъБКъАУ-м «тху» защIэкIэ щеджа-
хэм я диплом плъыжьхэр щратыж 
зэIущIэ гуапэм зыкърагъэхьэлIат 
 КъБР-м и Iэтащхьэм и Администра-

цэм и унафэщI Къуэдзокъуэ Мухьэмэд, 
Правительствэм и УнафэщIым и япэ 
къуэдзэ Къуныжь МуIэед, Прави-
тельствэм и УнафэщIым и къуэдзэ 

 Хъубий Марат, КъБР-м экономикэ, 
икIи жылагъуэ шынагъуэншагъэмкIэ 
и секретарь Тату Казбек, Къэбэрдей -
Балъкъэрым и Парламентым и Уна-
фэщIым и къуэдзэ Жанатаев Сэлим, 
Парламентым ЩэнхабзэмкIэ, жыла-
гъуэм и зыужьыныгъэмрэ хъыбарегъа-
щIэ политикэмкIэ и комитетым и тхьэ-
мадэ Текуев Iэмырбий, КъБР-м мэкъу-
мэш IэнатIэмкIэ и министр Сыжажэ 
Хьэсэн сымэ, нэгъуэщIхэри. 

Япэу утыкур хуит хуащIащ универси-
тетым и ректорым и къалэнхэр зыгъэ-
защIэ Щхьэгъэпсо Заурбийрэ Къуэ-
дзокъуэ Мухьэмэдрэ. Абыхэм диплом-
хэр иратыжащ еджапIэм и аспиран-
турэр къэзыуха цIыху 17-м. Мухьэмэд 
гуапэу ехъуэхъуащ щIэныгъэ куу зэзы-
гъэгъуэтахэм, Щхьэгъэпсор вузым и 
ехъулIэныгъэхэм кIэщIу тепсэлъыхьащ.

Дэтхэнэ факультетми я еджэны-
гъэкIэ къыщыхэжаныкIахэр, зыр ад-
рейм кIэлъыкIуэу, утыкум кърашэурэ 
я ехъулIэныгъэм и щыхьэт тхылъхэр 
IэщIалъхьэжащ. Удз гъэгъахэмрэ гу-
шхуэныгъэмрэ щыпэкIу шыхьыр ягъэ-
дэхащ ди республикэм и уэрэ-
джыIакIуэхэмрэ къэфакIуэ гупхэмрэ. 

ИСТЭПАН Залинэ. 

Къэбэрдей-Балъкъэр Рес-
публикэм хэщIыныгъэшхуэ 
игъуэтащ – 2025 гъэм шыщ-
хьэуIум и 3-м и ныбжьыр 
илъэс 89-м иту дунейм ехы-
жащ къэрал, жылагъуэ 
лэжьакIуэ цIэрыIуэ, эконо-
микэ щIэныгъэхэмкIэ док-
тор, РАЕН-м и академик Тау 
Пщыкъан Къес и къуэр. 

Пщыкъан 1937 гъэм на-
къыгъэм и 14-м  Кэнжэ 
 къуажэм къыщалъхуащ. 
Курыт школыр къиуха нэужь 
ар щIэтIысхьащ Москва дэт, 
Тимирязев К. А. и цIэр 
зезыхьэ мэкъумэш хозяйст-
вэмкIэ академием. Ар абы 
щеджащ Лениным и цIэкIэ 
ягъэува стипендиер къихьу. 

1961 гъэм и щIэныгъэм 
щыхигъэхъуащ Москва 
къэрал университетым и ас-
пирантурэм, и диссерта-
цэри а еджапIэм щыпхи-
гъэкIри, экономикэ щIэны-
гъэхэмкIэ кандидат хъуащ. 
ИужькIэ экономикэ щIэны-
гъэхэмкIэ доктор лэжьы-
гъэри ехъулIэныгъэкIэ пхи-
гъэкIауэ щытащ. 

Тау Пщыкъан Къес и 
 къуэм и лэжьыгъэ гъуэгуа-
нэр экономисту щыщIи-
дзащ «Налшык» совхозым. 
ИужькIэ ар щытащ совхоз-
хэм я республикэ управле-
нэм и экономист нэхъыжьу, 
щIыналъэм мэкъумэш-
хэкIхэр къыщIэгъэкIынымрэ 
гъэхьэзырынымкIэ и минис-
терствэм и планово-эконо-
микэ къудамэм и унафэщIу.

1965 гъэм Пщыкъан 
Моск ва щылэжьэну ира-
гъэблэгъащ икIи 1972 гъэ 
пщIондэ СССР-м мэкъумэш 
хозяйст вэмкIэ и министерст-
вэм  экономист нэхъыщхьэу 
щыIащ, иужькIэ Къэрал 

Тау Пщыкъан Къес и къуэр

планымкIэ комитетым и 
деж щыIэ, ЭкономикэмкIэ 
щIэныгъэ-къэхутакIуэ ин-
ститут нэхъыщхьэм и сек-
торым и унафэщIу щытащ.

Тау Пщыкъан Къес и 
 къуэр 1973 – 1986 гъэхэм 
лэжьащ КъБАССР-м къэрал 
планымкIэ и комитетым и 
унафэщIым и къуэдзэу, 
партым и Къэбэрдей-Балъ-
къэр обкомым мэкъумэш 
хозяйствэмкIэ и къудамэм и 
унафэщIу; 1981 – 1986 гъэ-
хэм – Къэрал планымкIэ ко-
митетым и унафэщIу – 
 КъБАССР-м и Министрхэм 
я Советым и тхьэмадэм и 
къуэдзэу. Тау Пщыкъан 
тхуэнейрэ хахащ республи-
кэм и Совет Нэхъыщхьэм и  
Парламентым я депутату.

1986 гъэм ар профсоюз-
хэм я щIыналъэ советым и 
уна фэщIу ягъэуващ икIи 
илъэс 30-кIэ а къулыкъум 
пэ рытащ. Таум и фIы-
щIэшхуэ хэлъщ 90 гъэ 
гугъу хэм УФ-м и Профсо-
юзхэм я федерацэм и 
мылъкуу щытам и процент 
75-р Къэбэрдей-Балъкъэ-
рым къызэрыхуагъэнэжам. 
Апхуэдэу республикэм 
 къратыжащ санаторэхэр, 
турбазэхэр, альплагерхэр, 
Проф союзхэм щэнхабзэм-
кIэ я унэр, «Спартак» ста-
дионыр, районхэм щыIэ 
спорт ухуэныгъэхэр.

КъБР-м и Жылагъуэ па-
латэм и япэ унафэщIу щы-
тащ Пщыкъан. А къулыкъум 
щыпэрытам абы и гуащIэш-
хуэ ирихьэлIащ жылагъуэм, 
къэрал къулыкъущIапIэхэм 
я лIыкIуэхэм я еплъыкIэр 
 хуиту къыщагъэлъагъуэ 
утыкуу а IэнатIэр щытыным-
кIэ.

Тау Пщыкъан Къес и 
 къуэр 2014 гъэм Хьэры чэты-
щIэхэм и хуитыныгъэр 
 хъумэнымкIэ уполномочен-
нэу ягъэуващ, 2016 гъэм 
Къэбэрдей-Балъкъэр Рес-
публикэм и Iэтащхьэм и 
деж щыIэ эксперт-аналити-
кэ советым и унафэщI 
 къулыкъур къыхуагъэфэ-
щащ. Ар хэтащ Кавказ Ищ-
хъэрэ щIыналъэм и эконо-
микэр егъэфIэкIуэным теу-
хуауэ пIалъэ кIыхьым те-
щIыхьауэ  зэхалъхьа 
прог раммэхэр зыубзы-
хуахэм. Абы къыдигъэкIащ 
республикэм и экономикэ 
щытыкIэм теухуауэ тхылъ, 
щIэныгъэ лэжьыгъэ щэ 
бжыгъэхэр.

Пщыкъан гурэ псэкIэ 
фIыуэ илъагъурт и респуб-
ликэр. Къэрал, жылагъуэ 
лэжьакIуэу щыткIэрэ, абы 
хэлъхьэныгъэш хуэ хуищIащ 
республикэм и политикэ Iэ-
натIэм, щIыналъэм и эконо-
микэ, щIэныгъэ зэфIэкIыр 
егъэфIэ кIуэным.

Тау Пщыкъан и гуащIэм 
къэралым хуэфэщэн гулъы-
ти хуищIащ. Илъэс куэдкIэ 
лэжьыгъэ купщIафIэ зэры-
ригъэкIуэкIам къыпэкIуэу 
абы къратащ къэрал дамы-
гъэ лъапIэхэр, абыхэм 
яхэтщ «ЩIыхьым и дамы-
гъэ», Зэныбжьэгъугъэ, 
«Къэбэрдей-Балъкъэр Рес-
публикэм  и пащхьэм щиIэ 
фIыщIэхэм папщIэ» орден-
хэр, «ЩIыхь зиIэ и лэжьы-
гъэм папщIэ», «Лэжьыгъэм 
и ветеран» медалхэр.

ЩIэныгъэм хуищIа хэлъ-
хьэныгъэхэм папщIэ абы 
къыфIащащ «Урысейм щIэ-
ныгъэмкIэ щIыхь зиIэ и лэ-
жьакIуэ», «КъБР-м щIэны-
гъэмкIэ щIыхь зиIэ и лэ-
жьакIуэ» цIэ лъапIэхэр. 

Къэбэрдей-Балъкърым и 
къуэ щыпкъэхэм ящыщ 
зым, хэкупсэ нэсым, гулъы-
тэ зиIэ ныбжьэгъу пэжым и 
фэеплъ нэхур ягу ихуну-
къым абы къыдэлэжьахэм, 
ар зыцIыхуу щытахэм.

КIуэкIуэ К.В., Егоровэ Т.Б., Мусуков А.ТI., 
 Къуэдзокъуэ М.М.,  Алътуд Ю.Къ.,  Амщокъуэ 
Ф.Къ., Ахъуэхъу Т.Б., АфэщIыж Ю.С., Берд Хь.А., 
Быф А.Ж., Геккиев З.Д., Джэш В.М., Говоров С.А., 
Губин Г.С., Жанатаев С.А., Жаным Р.М., Зумаку-
лов Б.М., Къанокъуэ А.Б., Къардэн М.Н.,  
 Къуэшырокъуэ З.Къ., Къуныжь М.А., Мер Ю.Хъ., 
Маслов Н.А., Сэхъурокъуэ Хь.Хь., Тату К.Б., Уль-
башев М.М., Хьэщхъуэжь А.Б., Хъубий М.Б.

КъБР-м щыIэ МВД-м Iуэху гуапэ ще-
кIуэкIащ. Урысей МВД-м материально-тех-
ническэ, хозяйственнэ IуэхухэмкIэ и Iэна-
тIэхэр къыщызэрагъэпэща махуэм и 
щIыхькIэ. 

КЪЭРАЛ кIуэцI IуэхухэмкIэ министру 
 КъБР-м щыIэ, полицэм и генерал-лейтенант 
Крючков Вячеслав къыбгъэдэкI фIэхъус 
тхылъхэр яритащ КъБР-м щыIэ МВД-м и 
тылым и унафэщIым и къалэнхэр пIалъэкIэ 
зыгъэзащIэ, къэрал кIуэцI къулыкъум и пол-
ковник  Ишков Андрейрэ «КъБР-м щыIэ 
МВД-м IэнатIэр зыхуэныкъуэхэр къызэ-
гъэпэщынымкIэ и центрым» и унафэщI, 
къэрал кIуэцI къулыкъум и подполковник 

ЗыхуэныкъуэхэмкIэ къызэрагъэпэщ
 Гъубжокъуэ Муратрэ. ЛэжьакIуэ пэрытхэм я 
махуэмкIэ ехъуэхъуащ узыншагъэ быдэ, ма-
мырыгъэ, гуапагъэ, зэIузэпэщыгъэ яIэну 
икIи я къулыкъур хьэлэлу зэрырахьэкIым па-
пщIэ фIыщIэ яхуищIащ. 

Хэхауэ фIыщIэ яхуищIащ ветеранхэм, 
емышу къазэрыдэIэпыкъум, лэжьакIуэ-
щIэхэр гъэсэным зэрыхуэщхьэпэм папщIэ.  

АдэкIэ Урысей МВД-м, КъБР-м щыIэ 
МВД-м я щIыхь тхылъхэр, министрым къыб-
гъэдэкI фIыщIэхэр иратащ республикэм 
щыIэ МВД-м и тыл IэнатIэхэм я лэжьакIуэ 
къыхэжаныкIахэм. 

ДЫГУЛЫБГЪУ Жантинэ.



Кулэрэ 
Мылэрэ

Мэшыкъуэ 
щакIуэр

Сэтэней-Гуащэ
дунейм зэрехыжар

Удмурт хьэщIэхэр къытхуеблэгъат

Туристхэр къызэрыдахьэх Iэмалхэр

УДМУРТИЕМ и Къэрал 
Советым Жылагъуэмрэ 
СМИ-мрэ ядэлэжьэнымкIэ 
и IэнатIэм и унафэщI Мин-
нигараев Фёдоррэ «Удмурт 
дунне» республикэ газетым 
и редактор нэхъыщхьэ, 
 Удмурт Республикэм щIыхь 
зиIэ и журналист, усакIуэ 
икIи тхакIуэ цIэрыIуэ Мин-
нигараевэ Еленэрэ яхуэ-
защ «Адыгэ псалъэ» газе-
тым и редактор нэхъыщхьэ, 
КъБР-м и Журналистхэм я 
зэгухьэныгъэм и унафэщI, 
Къэбэрдей-Балъкъэр Рес-
публикэм щIыхь зиIэ и жур-
налист Жыласэ Заурбэч. 
Гуапэу икIи купщIафIэу 
екIуэ кIа зэхуэзэм зэлэжьэ-
гъухэм щакуэдт зэжраIэнрэ 
зы тепсэлъыхьынрэ. Сы-
хьэ  тым щIигъукIэ екIуэкIэ 
пса лъэмакъым къыщаIэ-
тащ анэдэлъхубзэхэмкIэ  
(адыгэб зэрэ удмуртыб-
зэкIэ) къыдэкI лъэпкъ газе-
тхэм я щыIэкIэ-псэукIэхэм, 
абыхэм къакIуа тхыдэ гъуэ-
гуанэхэм, мы зэманым зэ-
рыт щытыкIэм, зыIэрагъэ-
хьэ ехъулIэныгъэхэмрэ зри-
хьэлIэ лъэпощхьэпохэмрэ, 
къэкIуэнум хуаIэ мурадхэм-
рэ хъуэпсапIэхэмрэ. 

Жыласэ Заурбэч хьэщIэ-
хэр гуапэу иригъэблэгъа 
нэужь, ахэр кIэщIу щы-
гъуазэ хуищIащ ди респуб-
ликэм и хъыбарегъащIэ Iэ-
натIэм и зэхэлъыкIэм, зи 
пашэ зэгухьэныгъэм, га-
зетым я Iуэху зыIутым, 
 къапэщылъ къалэнхэмрэ 
къэ кIуэнум хуаIэ мурад-
хэмрэ. «Адыгэ псалъэм» 
къикIуа илъэси 100 гъуэ-
гуанэм хьэщIэхэм щаху-
тепсэлъыхьым, Жы ласэм 
къыхигъэщащ ди респуб-
ликэм и къэралыбзэхэм 
языхэз къэбэрдей-шэр-
джэсыбзэмкIэ къыдэкI га-
зетыр ди анэдэлъхубзэм 
и хъумакIуэу, абы зезы-
гъэужь, зезыгъэузэщI Iэ-
мэп сымэу зэрыщытыр. 
АтIэ ми жиIащ газетыр жы-
лагъуэм щызэбгры кIы-
ным  лъэпощхьэпо гуэрхэ-
ри зэрыщыщыIэр, абы и 
щIэджыкIакIуэхэм я бжы-
гъэ ми зэрыхэмыхъуэр,  
хъы  барегъащIэ Iэна-
тIэм  къызэщIиубыдэ къы-
дэкIыгъуэ хэм я нэхъыба-
пIэр бжыгъэр зи лъабжьэ 

ПлIанэпэр
зыгъэхьэзырар

ТАБЫЩ Муратщ

ЗэраIуэтэжымкIэ, Кулэрэ Мы-
лэрэ зэшыпхъуитIт, Батырдэгухэ 
яп хъут. Иныкъуэм зэрыжаIэмкIэ, 
Батырдэгу зэшитIым я шыпхъут. 
Псори зэрызэтехуэмкIэ, Батыр-
дэгухэ пасэрей адыгэ  уэркъыжьу, 
езыхэр къамышыщIэу щытащ. 
Ахэр щыпсэуари, Iуэхур щекIуэкIа-
ри Бахъсэн псыхъуэрщ.

Кулэрэ Мылэрэ зы анэм къи-
лъхуа, зы унагъуэм щапIа пэтми, я 
дахагъкIи, я хьэл-щэнкIи, я IэщIа-
гъэкIи зэмыщхьу къэхъуащ. Кулэ 
куэду цIыхубз зэкIэлъыкIуэ, IэщIа-
гъэфI зиIэ, хъыджэбз дахэ  хъуащ. 
Мылэ IэщIагъи имыIэу, езыри 
мыдахэу, и хьэлкIи и шыпхъум 
емыщхьу къэтэджащ.

Кулэ и IэщIагъэмрэ и даха-
гъэмрэ псынщIэу Къэбэрдей псом 
яхэIуащ, щауэхэр псори хузэпещэ 
хъуащ. «ЗекIуэ пщIэгъуалэжьхэр 
зыщагъэпсыр Кулэ дежщ, зекIуэ 
къикIыж шухэр зыщепсыхыр Кулэ 
дежщ» щIыжиIэр аращ уэрэдым.

ЩыIа хабзэм тету, пщыхэм 
 къашэр пщыхэм япхъут. Уэр-
къхэм къашэр уэркъыпхъут. Ауэ 
къэхъурт пщыхэм уэр къыпхъу да-
хэ къыщашэ, е пщыхэм япхъу 
 уэркъ зылъэкIхэм щрат. Апхуэдэу, 
 Бахъсэн псыхъуэ дэса ХьэтIохъу-
щокъуэхэ пщышхуэм къахэкIа 
Адэлджэрий, адыгэхэр «Пщы 
фIыцIэкIэ» зэджар, уэркъыпхъу 
Кулэ дахэм ехъуэпсащ. «Кулэм 
зыкъэбгъазэм умазагъуэт, Кулэм 
зыбгъэзэжым умазэхэт, Шэ 

Дунейр гъатхэт, зауэшхуи екIуэкIырт. 
Сос рыкъуэ зауэм щыIэт. Зы жэщ гуэрым 
Сэ тэней-Гуащэ пщIыхьэпIэу илъэгъуащ  
тхьэ рыкъуэ пщэхуитI я жыгым къытетIыс-
хьауэ зафыщIыжу.

Сэтэней-Гуащэ къэушри жиIащ:
– Тхьэм гущIэгъу къыхуимыщIмэ, си 

щIа лэ закъуэм зы бэлыхьыр къыщыщIащ.
Сэтэней-Гуащэ къыкIэлъыкIуэ жэщым 

аргуэру пщIыхьэпIэу илъэгъуащ хьэпшыр 
гъуабжитIым бжэ лъэмбыр къатIу.

Къэушри аргуэру и щхьэм хужиIэжащ:
– Тхьэм и ней къытщыхуа хъунщ, си щIа-

лэ закъуэм зы мыгъуэр къыщыщIащ.
Сэтэней-Гуащэ ещанэ жэщым аргуэру 

пщIыхьэпIэу илъэгъуащ псыпцIэ къамыл-
хэр къыдэжьыщIэу.

Сэтэней-Гуащэ къэушри къэтэджащ:
– Тхьэм и бэлыхьыр къыттехуащ, си щIа-

лэ закъуэр сиIэжкъым, – жиIэри.
Сэтэней-Гуащэ зихуапэри ежьащ. Дри-

гъэзейри, ипщэкIэ кIуащ – зыри игъуэта-
къым. Иригъэзыхри, ищхъэрэкIэ ехащ – 
зыри игъуэтакъым. КIуэцIридзри, къухьэ-
пIэмкIэ кIуащ – зыри илъэгъуакъым. 
 Къигъэзэжри, къуэкIыпIэмкIэ иунэтIащ. 
Ды гъэр къыщыщIэкI дыдэм зы губгъуэш-
хуэ ихьэри Сосрыкъуэ и куэ сэмэгум бгъэ-
дыхьащ.

- Сыжьыщхьэ мыгъуэжьти, мыр си щIа-
лэ закъуэм и куэ сэмэгущ, – жиIэри адрей 
Iэпкълъэпкъхэм лъыхъуэу ежьащ. Мыгу-
вэу куэ ижьми IущIащ. ГуIэжу къищтэри, 
а ри куэ сэмэгум бгъэдилъхьащ. ИтIанэ и 
IитIыр, и щхьэр, и пкъыр къигъуэтыжхэри 
къихьри зэрыщытам хуэдэу зэбгъэди-
лъхьэжащ.

- СымыгъэпскIыу дауэ щIэслъхьэжын, – 
жи Iэри, псы лъыхъуэу щIидзащ, арщхьэ-
кIэ дунейм хутехакъым псы.

ИтIанэ удз гъэгъахэм, тхьэмпэхэм ятелъ 
уэсэпсыр IэбжьыбкIэ зэхуихьэсурэ уэсэпс 
защIэкIэ Сосрыкъуэ и хьэдэр игъэпскIащ, 
и нэкIум фIэкIа къэмынэу. И нэкIур зэрит-
хьэщIын уэсэпс игъуэтыжыркъым: дыгъэр 
гуащIэ къэхъури, псори ибзеижащ.

- Сымыгъуэжьт, сытыр си Iэмал? – 
жиIэри и къуэм тегъуалъхьэри, тепыхьэу 
щIидзащ, и нэпсхэмкIэ Сосрыкъуэ и напэр 
итхьэщIу. И нэхэр щыщIитхьэщIыкIым, 
Сос рыкъуэ и нитIыр къызэтрихащ. Сэтэ-
ней-Гуащэ гуфIэу и Iупэм ба щыхуищIым, 
Сосрыкъуэ и жьэр къызэтрихри къэбэ уащ, 

Иджы Псыхуабэ жыхуаIэр здэщысым и деж япэм Джатэжь 
Къардэн и къуажэр ису щытащ. Къардэн и хъушэр Мэшы къуэ 
и щыгу щхъуантIэм щыхъуакIуэрт. Арати, зы махуэ гуэ рым 
Къар дэн и хъушэр щыхъуакIуэ щIыпIэм дэкIауэ, къурш  пап-
цIэм и щыгум щIалэ цIыкIу и Iэ цIыкIухэмкIэ дыгъэм зыхуи-
шийуэ, къыпыгуфIыкIыу телъу IущIащ. Сабийр дыгъэм хуэдэу 
блэрт.

Къардэн сабий нащхъуэ нэкIуплъ цIыкIум бгъэдыхьэри, 
къищ тэну зригъэзыхащ, ауэ сабий щылъым зэреIусэу, и Iэри, 
и пащIитIри, и пыIэри къилыгъуащ. Сабий цIыкIум и пкъыр 
жэз гъэткIуауэ къыщIэкIащ. КъызэрыщIэкIамкIэ, ар фызым 
къилъхуатэкъым, атIэ къэзылъхуар Дыгъэмрэ Щыблэмрэт.

Къардэн шынэ зымыщIэ лIыхъужь къимыкIуэтыжт. Къы-
зэрисым хуэдэурэ, и щIакIуэр трипхъуэри, абы кIуэцIылъу са-
бий дахащэр къищтащ.

ЦIыхуIэм сабийр щIы къызыхэкIам къытрича иужькIэ, укъэ-
зыс и пщтырагъыр фIэкIуэдащ. А пщтырагъ лъэщыр щIым хы-
хьэ ри, щIым псы къэкъуалъэр къыщIихуащ. Джатэжьым къур-
шыщхьэм къыщигъуэта сабийм Мэшыкъуэ цIэуэ фIищащ.

Къардэн и унагъуэм Мэшыкъуэр къану къыщыхъуащ. Абы и 
ныбжьыр илъэс пщыкIутIым нэса нэужь, къаруушхуэ зыхэлъ 
щакIуэ бэлыхь къыхэкIащ.

Мэшыкъуэ Iуащхьэм тет мэз Iувымрэ къуалэджэхэмрэ пэ-
рыхьэту щIэт хьэкIэкхъуэкIэхэм я пащтыхьу зыкъыщыхъу-
жырт. Абы и Iэ лъэщхэр зэуам фIагъэкIыртэкъым. И нэ жан-
хэр зытеплъар IэщIэкIыртэкъым. Дыгъэмрэ щIымрэ я къуэ 
Мэ шыкъуэ и Iуэху къемыхъулIэу зэи къигъэзэжыртэкъым. Мэз 
узып хымыкIыфхэм сыт щыгъуи хьэкIэкхъуэкIэхэм ялхэмрэ я 
фэхэмрэ куэду абы къратырт. Къурш хьэдзэ гъуабжэжьхэм я 
бжэ щэхухэр сыт щыгъуи хузэIуахырти, дыщэхэмрэ налкъут-
налмэсхэмрэ къратырт.

А псори Мэшыкъуэ жылэм къихьырт икIи зы махуэм нэхъ рэ 
къыкIэлъыкIуэ махуэм нэхъ къулей хъурт Джатэжьым и жы-
лэр. Джатэжьхэ я лъэпкъри, кхъуэпIащэм хуэдэу, пшэр, шы-
дым хуэдэу, щхьэхынэ, хьэIуцыдзым хуэдэу, нэпсей хъуащ.

Зы махуэ гуэрым Мэшыкъуэ и шабзэм къыдэлъэта шабзэ-
шэр фиижу жыг зэхуакухэмкIэ щыдэкIым, мыдэкIэ жылэм 
къуэш зэрыукIыр къахыхьащ. Нэпсеягъэм къызэщIигъэна-
уэ, губжьым я тэмакъыр щиубыдыкIауэ, бауэкIэщI хъуа хэу  
зэкъуэшхэм дыщэхэр, налкъутналмэсхэр, къуентхъхэр ягуэ-
шыжырт. Псори ягуэшыжырт, уеблэмэ, Дыгъэм и къуэ Мэшы-
къуэ и гуащIагъым къыщIихуа псы пщтыр къыщIэжыпIэ нэ-
гъунэ ягуэшыжхэрт. Мэшыкъуэр Iуащхьэм къехыжу къигъэзэ-
жа нэужь, езым къулей ищIа и Iыхьлы пэлъытэхэм Iупсыр 
къаIурыпхъэпхъыу, я IуфакIэхэм тхъурымбэр IуищIэжауэ 
зэрыгъэкIийхэрт:

– Мыри сысейщ! УкъемыкIуалIэ!..
Мэшыкъуэ губжьым къызэщIигъанэри, нэпсеягъэм зи нэр 

къыщхьэрипхъуа зэкъуэшхэм ящIэкIиящ:
– ЩIым и тыгъэ гуапэхэр нэпсейм яйкъым! ЩIым и тыгъэхэр 

мылъкум хуэнэпсейхэркъым зейр! Псы хущхъуэ телъыджэхэр 
фэ фи хьэ Iупс фIейхэмкIэ фуцIэпIынущ. ЩIымрэ абы и тыгъэ 
фIыгъуэхэмрэ зыуцIэпI фэ фIейхэм сыфхэтыжынукъым! – зы-
къигъазэри къызэмыплъэкIыу мэз Iувхэр зытет къуршыжьым 
ихьэжащ.

Абы иужькIэ зэи Мэшыкъуэ Джатэжь и жылэм къигъэзэжа-
къым. Зэшхэм я мылъку псори яфIэкIуэдауэ псы хущхъуэхэм 
и деж къыIукIыжащ.

Хыв жэмым и тхьэусыхэ
Унагъуищым срахыв жэмщ,
Гъэмахуэм жэмым сахэтщ,
ЩIымахуэм уэрамым сытетщ,
Сашхыну жаIэу къыщызэхэсхым,
Мэзышхуэм щтапIэ сокIуэж.
Мэзыхьэр къугъмэ, сосыс,
Чыцэр къэсысмэ, сыкъоскIэ,
СызэплъэкIыжмэ – си закъуэщ,
КIэзызу щIымахуэр изох.
Тхьэм къехьри, псышхуэ къысщIоуэ,
Щхьэрыхьу гъущапIэм сокIуэж,
Жыбэ и мэкъуэщыр спэблагъэти, 
Зызогъэбыхъури, сыдохьэ.
«Хьэхьей!» – жеIэри, сыкърегъажьэ,
Си ужьым кIэщIу къолъадэ.
Удыней жагъуэр къызех,
Дзажэналъихыр къутауэ
Ущу гъущапIэм сокIуэж.
ЩIымахуэр уэсщи – сехуз,
Зызгъазэмэ, жылэм саукI,
Унагъуищэм срахэхэсу,
Гузасэу гъэри щIыри согъакIуэ.

Хьэрэм и уэрэд
Уэ сыхьэрэ хьэрэ, уо-ро,
Уэ сыхьэрэ гуащэ, уо-ри-ра.
Бысым гуащэфIым, уо-ро, 
Зыкъызогъэш, уо-ри-ра.
Быдзышэ хужьыр, уо-ро,
Танэм Iузогъахуэ, уо-ри-ра.
«Танэм Iубгъэхуащ», – жари, уо-ро,
Къамэ къысхурах, уо-ри-ра. 
Къамэ къихакIэ, уо-ро, 
ПщIантIэм сыкъыдаху, уо-ри-ра. 
ЩэхъураджкIэ сокIуэри, уо-ро, 
Сыкъыдоувэ, уо-ри-ра.
Лабэ мэшыбэм, уо-ро,
Си щхьэ хызогъэж, уо-ри-ра. 
Къаудыгъур къокIуэри, уо-ро 
Сыкъыхелъагъуэ, уо-ри-ра. 
Алащэ фэкъумкIэ, уо-ро, 
Сыкърегъажьэ, уо-ри-ра.
Си ныбжьэгъуфIхэм, уо-ро, 
СакъыкIуэцIраху, уо-ри-ра. 
Хуэдзым я уэрамым, уо-ро, 
Сытреубыдэ, уо-ри-ра.
Чом и быдапIэр, уо-ро,
Сэ Iузегъэчыр, уо-ри-ра. 
ЕзмыщIэгъахэр, уо-ро,
Сэ къыстралъхьэ, уо-ри-ра. 
Мэш зэтелъхьахэм, уо-ро,
Си нэр къахуокI, уо-ри-ра. 
Лъэбжьанэ фIэкIахэм, уо-ро, 
Къару къызамыт, уо-ри-ра. 
Тхьэм сызэритам, уо-ро, 
Сыхуэмыарэзы сэ, уо-ри-да. 
Дарыкъуэ Бемырзэр, уо-ро, 
Жыжьэу къохъущIэ, уо-ри-да. 
Уэ уи хъущIэкIэр, уо-ро,
Зым имыуасэ, уо-ри-да. 
МыIэрысейхэр, уо-ро, 
ЩIизогъэужэ, уо-ри-да.
Уи хадэжь тIэкIур, уо-ро, 
ЛъабжьэкIэ сохьыр, уо-ри-да. 
ЩтапIэ къэкIухьыныр, уо-ро,
Сэ сужэгъуащ, уо-ри-да.

абы хэту Сэтэней-Гуащэ и псэр и  къуэм 
хыхьэри, езыр хьэдэу къытеукIуриикIы-
жащ.

Сосрыкъуэ къызэфIэувэжри, и анэр 
хьэдэу щилъагъум, игу хэщIу игъеижащ, 
къи Iэтыжри, и IэплIэм илъу къихьыжащ. 
Лъэпщ жыр защIэу кхъэлэгъунэ иригъэ щI-
ри абы щIилъхьэжащ. АрщхьэкIэ, абыкIэ 
игу мызагъэу, езым и гур кърихри, кхъэлэ-
гъунэм и щхьэм трилъхьащ. Дыгъэр зэры-
къухьэу Сосрыкъуэ и гур мазэм хуэдэу 
блэрт, жыжьэу щытхэм къалъагъуу. Ды-
гъэр къызэрыщIэкIыу, фIамыщIым хуэ 
дэу фIыцIэ хъужырт. Анэмрэ бынымрэ я 
лъагъуныгъэр зэрызэхуэмыдэр арщ жаIэ 
ап хуэдэу щIэхъуар.

Сэтэней-Гуащэ и кхъащхьэр иджырей 
Зеикъуэ къуажэм удэкIыу мэкъупIэхэм 
ущихьэкIэ, Къэнжал гъунэгъу ущыхъум, 
щыIэщ.

 тхъурымбэм хуэдэу ущабэт, пщы 
Адэлджэрийр а махуэм нэгийт, 
Мы сырыжьым и екIэпцIэр пхъа-
фэ фIыцIэт, пщыжь фIыцIэ ябгэр  
щхьэщишэт» щIыжиIэр аращ уэ-
рэдым.

ХьэтIохъущокъуэ Адэлджэрийр 
Кулэм хьэщыкъ хуэхъуа пэтми, 
Кулэ и шыпхъу нэхъыщIэ Мылэр 
лIэ ным хуэдэу Адэлджэрийм 
 ехъуэпсат. А щIыкIэм тету, зэшып-
хъуитIым зылI зэпаубыда  хъуащ. 
«Кулэрэ Мылэрэ фызэшып хъут, 
фызэшыпхъуитI щхьэкIэ фы-
зэижэгъут» – жеIэ уэрэдым.

Зэгуэрым Кулэр мэракIуэхьэ 
хъыджэбзхэр и гъусэу губгъуэм  
 кIуауэ, мэракIуэ къищыпу зды-
хэтым, и бэлътокур имыщIэххэу 
Iэ щIэхури кIуэдащ. Абы кIэлъы-
зеплъэу къыкIэлъызыкIухь Адэл-
джэрий ар илъагъури къищтащ. 
Бэлътокур езы Кулэ кърита хуэдэу 
и ныбжьэгъухэм яригъэлъэгъуащ, 
абыкIэ зыдигъэкIуэн и мураду. Ар 
Мылэм зэхихащ.

Кулэр езым куэдкIэ къы зэ ре-
фIэкIым, Адэлджэрийр езы Мы-
лэм къемыплъу Кулэр ишэну 
зэрыхэтым щхьэкIэ, Мылэр зэ-
гуэпри, и шыпхъум ефыгъуэжри 
игъэулъиину мурад ищIащ, Кулэр 

Адэлджэрийм игъэделауэ игъэ-
Iуащ.

Батырдэгу зэшхэр лIы ткIийт, я 
шыпхъум апхуэдэ Iуэху фIейхэр 
къалъыкъуэкIыу ядэнутэкъым. 
Ап хуэдэ хабзэншагъэ я шыпхъум 
къыкIэлъызезыхьа щIалэри яукIы-
нут, минрэ ар пщы лъэпкъым 
къыхэкIауэ щытми. «Сэ сигъэшэн-
шауэ саIуатэ, сэ сызэраIуатэм 
сытемыткIэрэ си тобэщ» жиIэу 
Кулэ и къабзагъэмкIэ зиухеижу 
уэрэдым щIыхилъхьар аращ.

Апхуэдэ псалъэпцIыр Мылэ 
зэриутIыпщар Адэлджэрий и жа-
гъуэ хъуакъым, Кулэ улъия  хъумэ, 
къыдэкIуэн и гугъэу, ауэ абы и 
ужькIи Кулэр Адэлджэрийм дэ-
кIуакъым.

ХьэтIохъущокъуэ лIыжь хъуауэ  
узышхуэ къэхъеям ихьыжащ. Уэ-
рэдым иужькIэ Батырдэгухэ Ис-
тамбыл икIыжащ.

Кулэ и уэрэдыр адыгэ уэрэ-
дыжьхэм и псалъэкIи, и макъа-
мэкIи я нэхъ дахэ дыдэхэм, фIыуэ 
ялъагъухэм ящыщ зыщ. Мыр 
 гъуэгуанэ уэрэду, ар шу гуп хъуми, 
шу закъуэ хъуми, яжьэдэмыкIыу 
шу гъуэгурыкIуэхэм пасэм щыгъуэ 
жаIэу щытащ.

(Нарт тхыдэжь)

(Хъыбарыжь)

Кулэмрэ Мылэмрэ фызэшыпхъут, си Кулэ!
ФызэшыпхъуитI щхьэкIэрэ фызэижэгъут, Кулэ дахэ!
Кулэм уи лэгъунэр пхъэбгъущхьэт, си Кулэ!
Къэдабэ щхьэнтэм лъапэкIэ утетт, Кулэ дахэ!
ЩIыуэрэ узытетыр уогъэгыз, си Кулэ!
Кулэм уи жьгъырухэр а махуэм лIы къашэт, Кулэ дахэ!
Кулэм зыкъэбгъазэм, умазагъуэт, си Кулэ!
Кулэм зыбгъэзэжым, умазэхэт, Кулэ дахэ!
ЗекIуэлIымрэ зекIуэшымрэ йозэшыр, си Кулэ!
Кулэм уи уэрэд дахэми а махуэм къешэжыр, Кулэ дахэ!
ЗекIуэ пщIэгъуалэжьхэр зыщагъэпсыр Кулэ дежкъэ,
ЗекIуэ къикIыж шухэр зыщепсыхыр Кулэ дежкъэ!
Арыкъыжьмэ и бажэм хуэдэу ужьэгъухут, си Кулэ!
Къумыхужьым и бжьом хуэдэу укIуэкIафIэт, Кулэ дахэ!
Шэ тхъурымбэм ищIыгъэм хуэдэу ущабэт, си Кулэ!
Пщы Адэлджэрийр а махуэм нэгийт, Кулэ дахэ!
Мысырыжьым и екIэпцIэр пхъафэ фIыцIэт, си Кулэ!
Пщыжь фIыцIэжь ябгэри, а махуэм, тхьэщишэт, Кулэ дахэ!
Сэ сигъэшэншауэрэ саIуатэ, си Кулэ!
Сэ сызэраIуатэм сытемыткIэрэ, си тобэщ, Кулэ дахэ!

технологием хуэм-хуэмурэ 
зэрыхуэкIуэр. 

- Апхуэдэ дызыгъэ пIей-
тей  Iуэхугъуэхэм ды щы-
теп  сэлъыхьыну, ди Iуэ ху   зе-
хьэкIэ мардэхэмкIэ  ды-
зэгуэшэну ди мураду, ды-
зыхуэкIуэ тхьэмахуэм , 
шыщ хьэуIу мазэм и 7 - 
8-хэм къриубыдэу, ди рес-
публикэм и къалащхьэ 
 Налшык ипэкIэ зэи щымыIа-
уэ япэу щызэхэтынущ Ур ы-
сей Федерацэм и журна-
листхэм я «Инфорум» зэ-
хуэсышхуэр. ЩIына лъэ 
ме диазэгухьэныгъэ хэм, 
хъы барегъащIэ IуэхущIа-
пIэхэм я IэщIагъэлIхэм я 
зэфIэкIым, Iэзагъым нэхъ-
ри хэгъэхъуэным хуэгъэп-
са, федеральнэ мыхьэнэ 
зиIэ а Iуэхугъуэм хэтынущ 
УФ-м и Журналистхэм я зэ-
гухьэныгъэм и унафэщIхэр, 
къэралым и хъыбарегъа-
щIэ IэнатIэ нэхъ инхэм, ме-
диаплатформэхэм я па-
шэхэр, зэгухьэныгъэм 
щIы  налъэхэм щиIэ къуда-
мэ хэм я тхьэмадэхэр, жур-
налист  цIэ рыIуэхэр. Абыхэм 
 ящ ыщ щ УФ-м и Журна-
листхэм я зэгухьэныгъэм 
и унафэщI  Соловьёв Вла-
димир, абы и къуэдзэ хэу 
Загитовэ Юлиерэ Шафир 
Тимуррэ. Ди республикэм 
фызэрыщыхьэщIэну ма-
хуэхэм а зэхуэсыр къриубы-
дамэ, хуабжьу ди гуапэт 
абы фыхэтыну, - жиIащ 
Жы ласэм. 

Абы къызэрыхигъэщам-
кIэ, зэхуэсым и утыкухэм 
щатынущ мастер-классхэр, 
щагъэлъэгъуэнущ хъыбар-
егъащIэ IэнатIэм зэрызиу-
жьып хъэм ехьэлIа я 
 пр о ектыщIэхэр, журна-          
ли ст Iэ зэхэм а IэщIагъэм 
ди хьэ х хэр щагъэгъуэзэ-
нущ аб ы хэлъ щхьэхуэны-
гъэ хэм, чэнджэщхэмкIи  
ядэ гуэ шэнущ. А  Iуэ ху р  
къызыхуэтыншэу къы зэ -
гъэ пэщынымкIэ, егъэ-
кIу э кIынымкIэ мы зэма-
ным лэжьыгъэ щхьэпэхэр 
зэфIах КъБР-м Бжыгъэхэр 
зи лъабжьэ зыужьыныгъэм-
кIэ, связымрэ цIыхубэ зэ-
пыщIэныгъэхэмкIэ и минис-
терствэмрэ (минист ры р Бо-
зий Аскэрщ)  «Къ БР-Медиа» 
IэнатIэмрэ (унафэщIыр Бе-
жан Беслъэнщ). 

А псоми яфIэгъэщIэгъуэ-
ну щыгъуазэ зыхуащIа 
нэужь, «Удмурт дунне»-м 
и редактор нэхъыщхьэри 
тепсэлъыхьащ зи пашэ га-
зетым къикIуа тхыдэ гъуэ-
гуанэм. 

- Сызипашэ газетым и япэ 
номерыр 1918 гъэм и жэпуэ-
гъуэм къыдэкIауэ щытащ. 
«Адыгэ псалъэм» хуэдэу, 
абыи зыбжанэрэ ихъуэжащ 
и фIэщыгъэр, лъэхъэнэмрэ 
къалэнхэмрэ ятещIыхьа-
уэ. Ар къыдэкIащ «Гудыри» 
(«Уафэгъуагъуэ»), «Удмурт 
коммуна», «Советс кая Уд-
муртия» фIэщыгъэхэр иIэу. 
Иджырей «Удмурт дунне» 
цIэр газетым игъуэтащ зэ-
хъуэкIыныгъэхэм я зэма-
ным, 1992 гъэм, - жиIащ 
Миннигараевэ Еленэ. – 
ЛъэпкъыбзэкIэ къыдэкI га-
зетхэм псоми «къыдэузыр» 
зыуэ къыщIэкIынущ, За-
урбэч. Зи бжыгъэр мин 
 40-м щIигъуу къыдэкIыу 
хуежьа ди газетым и ти-
ражыр мы зэманым 
 2500-м нызэрыхьэсу аращ. 
ЛъэпкъыбзэкIэ тхэ жур-
налистхэри къыдомэщIэкI 
дэри. 

УдмуртыбзэкIэ абы къы-
тохуэ республикэм ще-
кIуэкI жылагъуэ-полити кэ 
гъащIэм, лъэпкъ тхы дэм рэ 
щэнхабзэмрэ ятеу хуа хъы-
бар хьэлэмэтхэр. Ди газе-
тым хуэдэу, тхыгъэ хэр тра-
дзэ рубрикэ зэмылIэужьы-
гъуэхэм щIэ ту. Абы щыб-
гъуэтынущ щIалэгъуалэм, 
школа кIуэхэм, сабийхэм 
яхуэгъэза напэкIуэцIхэри. 

Абы и псалъэм пищэу 
Миннигараев Фёдор теп-
сэлъыхьащ я щIыналъэм 
и хъыбарегъащIэ IэнатIэм 
къызэщIиубыдэ къыдэкIы-
гъуэхэм, къыпэщылъ къа-
лэнхэмрэ мурадхэмрэ. 

Зэхуэзэм и кIэухыу 
Жыласэ Заурбэч хьэщIэхэм 
тыгъэ яхуищIащ «Адыгэ 
псалъэ» газетыр илъэси 
100 щрикъум ирихьэлIэу 
къыдагъэкIауэ щыта тхылъ 
купщIафIэр, а махуэщIым 
хуэщIауэ дунейм къытехьа-
уэ щыта саугъэт цIыкIухэр, 
фэеплъ бгъэхэIухэр. Хьэ-
щIэхэм къыздащтащ ди га-
зетым и иужьрей къыдэкIы-
гъуэри. 

ЛъэпкъыбзэкIэ къыдэкI 
газетхэм я редактор нэ-
хъыщхьэхэу Жыласэ Заур-
бэчрэ Миннигараевэ Еле-
нэрэ зэгурыIуащ лэжьы-
гъэр езыгъэфIакIуэ, анэ-
дэлъхубзэхэр адэкIи 
хъумэным, зегъэужьыным 
хуэ гъэпса я Iуэху зехьэкIэ 
мардэхэмкIэ, гупсысэхэм-
кIэ дяпэкIи зэдэгуэшэну, 
зэ рыщIэну. 

КЪАРДЭН Маритэ. 

ЩIыналъэ куэду зэхэт, лъэпкъыбэу зэдэпсэу ди Уры-
сей Федерацэ къэралышхуэм и къару нэхъыщхьэр абы 
исхэм яку дэлъ зэгурыIуэныгъэ быдэрщ, зэпыщIэны-
гъэ зэмылIэужьыгъуэхэрщ, пщIэмрэ нэмысымрэщ. 
Лъэпкъхэр гъащIэм и лъэныкъуэ куэдкIэ (экономи-
кэ, щIэныгъэ, щэнхабзэ, н.къ.) дызэрыщIэрэ дызэчэн-
джэщыжу, Iуэху зехьэкIэ мардэхэмрэ гупсысэхэм-
кIэ дызэдэгуашэу дыкъызэрекIуэкIым и щапхъэщ 
«Адыгэ псалъэм» и редакцэм иджыблагъэ щекIуэкIа 
зэIущIэ гуапэр. Газетым къытхуеблэгъат Удмурт Рес-
публикэм и хъыбарегъащIэ IэнатIэм и лIыкIуэхэр. 

Ди  зэпыщIэныгъэхэр

ПсынщIэу зэпкъ рыпл ъ-
хьэ-зэпкърыпхыж, бгъэIэп-
хъуэ хъу «модульнэ» хьэ-
щIэщ хэм хуэдэхэр ухуэным 
хуэунэтIа инвестицэ пэ-
хуэщIэхэр ягъэзэщIэн 
щхьэ кIэ къэрал бюджетым 
къыхэкIыу 2025-2027 гъэхэм 
Къэбэрдей-Балъкъэрым 
сом мелуан 739,1-рэ къы-
хуаутIыпщынущ. Ди деж 
 къакIуэ туристхэм я бжы-
гъэм хэгъэхъуа хъуным ари 
и зы Iэмалщ, жаIащ экспер-
тхэм.

 
КЪЫХЭДГЪЭЩЫНЩИ,  

УФ-м и турист IэнатIэр ира-
гъэ фIэкIуэн щхьэкIэ ахъшэ 
нэхъыбэ зыхуаутIыпщыну 
щIы налъи 10-м ди республи-
кэр яхыхьащ. Абы ехьэлIа-
уэ лажьэ программэм ипкъ 
ит кIэ, субсидиеу псори зэ-
хэту сом мелард 15 къэра-
лым и щIыналъэ 55-м тра-
гуэшэнущ. Гугъэ щыIэщ ап-
хуэдэ щIы кIэкIэ хьэщIэщхэм 
гъуэ лъыпIэ мини 10-м щIи-
гъу зыщIэхуэн иджыри къа-
щыхузэгъэпэщыну. 

Унафэм иджыблагъэ Iэ 
щIидзащ УФ-м и Прави-
тельствэм и УнафэщI Мишус-
тин Михаил.

Субсидиер зратыну щIы-
на лъэхэр къызэрыхах зэхьэ-
зэхуэр езыгъэкIуэкIар, инвес-
тицэ пэхуэщIэхэм хэп лъар 
Урысей Федерацэм Эконо-

микэ зыужьыныгъэмкIэ и 
министерствэрщ. Абы зэ-
рыщыжаIамкIэ, къэрал дэ-
Iэ пыкъуныгъэм кърикIуэу ка-
питальнэ ухуэныгъэу щымыт 
«модульнэ» хьэщIэщхэр къэ-
щэхунымрэ ахэр щагъэувкIэ 
трагъэкIуэдэнумрэ и Iыхьэ 
гуэрхэр хьэрычэтыщIэхэм 
ира тыжынущ е ахъшэкIэ 
абыхэм зыщIагъэкъуэнущ. 

Зи гугъу тщIы лэжьыгъэ-
хэр ирагъэкIуэкI «Туриз-                                      
мэ м рэ  хьэщIагъэмрэ» 
 лъэп къ  пэхуэщIэщIэм хыхьэ 
«ХьэщIэщхэм я пэш бжыгъэм 
хэгъэхъуэн, инфраструк-
турэм зегъэужьын, цIыхухэр 
дэзыхьэх щIыпIэхэр къызэ-
гъэпэщын» къэрал пэ хуэ-
щIэм ипкъ иткIэ.

Урысей Федерацэм и Пра-
вительствэм и УнафэщIым 

иджы иригъэкIуэкIа зэIу-
щIэм щыжиIащ иужьрей 
илъэсищым къриубыдэу а 
Iуэхухэм щхьэкIэ УФ-м и щIы-
налъэхэм ящыщу 65-м сом 
мелард 20 зэрыратар, абы 
и фIыгъэкIи, гъуэлъыпIэу 
мин I3-м щIигъукIэ нэхъыбэ 
хьэщIэщхэм яIэ зэрыхъуар. 

«Мыпхуэдэ пэхуэщIэхэр 
гъэ зэщIэным хухаха пIа-
лъэм фIамыгъэкIыу, фIагъ  
лъагэ яIэу лэжьыгъэ хэр 
ирагъэкIуэкIыныр, иджы-
рей мардэм къитIасэу ахэр 
щытыныр, цIыхухэм я шы-
нагъуэншагъэмрэ тыншы-
пIэмрэ къызэгъэпэщыныр 
мыхьэнэшхуэ зиIэ Iуэхущ», 
- къыхигъэщащ Мишустин 
Михаил. 

ХЬЭЩЫКЪУЕЙ Олег. 

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр      
156-рэ къыдокI.

(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

ПхытIыкI Марие (1, 4-нэ нап.), 

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

Дызэрыгушхуэ адыгэлI нэс,
щIэныгъэлI щыпкъэ

Футбол

ЩоджэнцIыкIу Алий и 
цIэр зезыхьэ Къэбэрдей 
къэ рал драмэ театрым щы-
зэхуащIыжащ 88-нэ театр 
лъэхъэнэр. 

ЛЪЭПКЪ театрым и ре-
пертуарым иджыпсту лэжьы-
гъэ 30 къызэщIеубыдэ. Абы 
хохьэ балигъхэми сабийхэ -   
ми яхуэгъэза лъэпкъ, клас-
сикэ, иджырей драматургием  
щыщ спектаклхэр. КIэух кон-
цертым хы хьэу ягъэлъэгъуащ 
щIэупщIэ нэхъ зиIэ теплъэ-
гъуэхэм щыщ пычыгъуэхэр. 
Ар къызэрагъэ пэщащ 88-нэ  
лъэ хъэнэр зэриухым ири-
хьэлIэу. Хабзэ зэрыхъуауэ, 

ЩоджэнцIыкIу Алий и кон цертыр театр бжэIупэм 
уджкIэ щызэхуа щIыжащ.

Театрым иджыпсту цIыху 40 
щолажьэ. Абыхэм ящыщщ 
Урысейм, Къэбэрдей-Балъ-
къэр, Адыгэ, Ингуш республи-
кэхэм щIыхь зиIэ я артистхэр. 
Спектаклхэм зэгурыIуэу що-
джэгу нэхъыжьхэри щIалэ-
гъуалэри. 

Театр лъэхъэнэр зэхуа-
щIыжын ипэ абы щагъэува 
концертым зригъэхьэлIащ 
 Истамбыл къикIауэ ди респуб-
ликэм щыхьэщIэ Мельгош 
Юксель. Хэкужьым ар иджы 
етIуанэу къокIуэри, лъэпкъ 
 театрым фIэфIу макIуэ. 

Апхуэдэу, Горький Максим и 

цIэр зезыхьэ Урыс къэрал 
драмэ театрми и 88-нэ лъэ-
хъэнэр щызэхуащIыжащ. Те-
атрыр фIыуэ зылъагъу са-
бийхэри балигъхэри зэхуишэ-
сащ абы бадзэуэгъуэм и 30-м 
щагъэлъэгъуа, Дежуров Ар-
сений урыс цIыхубэ тауры-
хъым къытрищIыкIа «Царев-
на-лягушка» спектаклыщIэм. 

- Зэрысабийрэ псоми  ящIэ 
таурыхъым лъабжьэ хуэ -
хъуащ пэжыгъэр, шыIэр, гъэ-
гъуныр, хъуэпсапIэм ерыщу 
хуэкIуэныр. Абы театр еплъхэр 
къыхуреджэ и теп лъэм кIэ 
цIыхур фIырэ IейкIэ зэхамы-
гъэкIыну, атIэ дэтхэнэми фIа-
гъи щыуагъи зэ ры бгъэдэлъыр 
къалъытэну, - жеIэ лэжьы-
гъэм и режиссёр,  КъБР-м 
щIыхь зиIэ и артисткэ Толсто-
вэ Еленэ. - Сюжетыр са-
бийхэри балигъхэри дэзы-
хьэхщ. Аращ театреплъхэм ар 
гъэщIэгъуэн щIащыхъури. 
ЦIыхум и увыпIэ гъащIэм 
къызэрыщигъуэтыжым теу-
хуащ мы таурыхъыр. Лэжьы-
гъэм артист тIощIым щIигъу 
щоджэгу. Роль нэхъыщхьэхэр 
Толстовэ Марие, Сторожевэ 
Анастасие, Нэгъуей Заур сы-
мэ ягъэзащIэ. Утыкури ар-
тистхэм я фэилъхьэгъуэхэри 
художник Дэцырхъуей Руза -
нэ къызыхуэтыншэу игъэхьэ-
зыращ. 

Гъэмахуэ зыгъэпсэхуакIуэ 
кIуа театрхэм я артистхэр 
 фокIадэм я лэжьыгъэм пэ-
рыхьэжынущ. Театреплъхэм 
фIы уэ ялъэгъуа спектаклхэри 
лэжьыгъэщIэхэри бжьыхьэм 
утыку кърахьэнущ. 

ТЕКIУЖЬ  Заретэ. 
Сурэтхэр Къарей Элинэ 

трихащ.

Лъэхъэнэр зэхуащIыж

Уи сурэтыр мазэм щхьэ 
 къищрэ?! Уи уэрэдыр жьы-
бгъэм щхьэ жиIэрэ?! Уи гум 
илъ щэхухэр зыхъумэ ва-
гъуэри сыту лъагэу къеп-
лъыхрэ!..

Мазэр жэщым къыхоп-
лъэ… Аргуэру сурэтым соп-
лъыр… Вагъуэхэр уджым 
щыхыхьэкIэ, мазэр уафэб-
гъум щозагъэ. Вагъуэхэр зэ-
щIэпщIыпщIэу зэдоуджри, 
ар егъэщIагъуэ. Уджым хэ-
мыхьэр мазэм и закъуэщ… 
Уи закъуэщ… Щыму уахоп-
лъэ вагъуэхэм… Дэтхэнэми и лыдыкIэм уэ гупсысэ къып-
щIедз… Уи нурыр зытепсэ  вагъуэхэм уафэм щыгъэу зрапхъэ. 
Нэхъри лъагэу заIэтри, уэгуми зыхуаший… Уэгум! Насып щы-
хадыкIыр абдежырщ!..

Щэхущ… Уи щэхур жэщым и нэхущ… Жьым кърихьэкI хьэ-
уа къабзэр пщэдджыжьыпэм ныхехьэри, щIыгу сабырам 
що уэршэр. Удзыпэ щхъуантIэхэм уэсэпсу ятелъыр зэде-
гъэтхытх, псы ешкIурэхым щабэу жьэхоуэри, ткIуэпсхэр мэ-
лъей… Уафэм кърих фIэхъусыр щIылъэм трегуэшэж жьым…

Мазэм ихъума уэсэпс къабзэр ар зыхъуэжа пщэдджыжь 
дыгъэм полыдри… насыпым IуощIэ. ПIалъэр мащIэIуэт… 
IэфIыIуэт. Дыгъэм уэсэпсыр иреф. Лыдыжкъым… Жьыб-
гъэм кърихьэжьа щэхур уафэмрэ щIылъэмрэ я кум насып 
хъуэпскIыу докIуэсыкIыж.

ГУГЪУЭТ  Заремэ.

Мазэм  ихъумэр

лыдыкIэм уэ гупсысэ къып

Налшык къалэр хущIокъу Щэнхабзэ къалащхьэ щIы-
хьыцIэр 2027 гъэм зыхуагъэфэщэнухэм ящыщ хъуным. 

«ИЛЪЭСЫМ и щэнхабзэ къалащхьэ» зэпеуэр йокIуэкI 
 щэнхабзэ жэрдэмхэмкIэ Президентым и фондыр и дэIэ-
пыкъуэгъуу. Хабзэ хъуауэ, гъэ къэс а цIэ лъапIэр Урысей 
 Федерацэм и къалэхэм ящыщ зым ират. Зэпеуэм пашэ щы-
хъуну къалэм социальнэ, экономикэ, щэнхабзэ, нэгъуэщI 
лъэныкъуэхэмкIэ и зэфIэкIхэр къэралым щигъэлъэгъуэну 
икIи нэхъри зригъэужьыну Iэмал иIэнущ. Абы туристхэмрэ 
хьэрычэтыщIхэмрэ щIыналъэм нэхъри къришэлIэнущ. 

Зэпеуэм и къэпщытакIуэхэм къалэ нэхъыфIыр къыха-
хынущ 2027 гъэм и щэнхабзэ къалащхьэ щIыхьыцIэм ху-
щIэкъухэм хэплъа нэужь. Къалэ 26-рэ зыхэт зэпеуэр Iыхьи -
тIу зэщхьэщыхауэ щытынущ. Япэ Iыхьэм кърикIуахэр зэха-
лъхьэжа нэужь, къалэ нэхъыфIу 8 къыхахынущ. Абыхэм я 
зэфIэкIхэр етIуанэ Iыхьэм щагъэлъэгъуэнущ. Мы гъэм и 
шыщхьэуIу  мазэм  хэIущIыIу хъунущ къалэ нэхъыфIхэр. 

Къалэ нэхъыфIхэр къыщыхахкIэ, къэпщытакIуэ гупым 
 къалъытэнущ къэрал Iуэхутхьэбзэхэр щыхуащIэ гуэдзэным - 
госуслуги жыхуиIэм щрагъэкIуэкI IэIэтым кърикIуахэр. Уры-
сейм щыпсэу, госуслуги гуэдзэным зыщезыгъэтха дэтхэнэ 
зыри цIыхубэ IэIэтым хэт хъунущ. КъэпщытакIуэхэм къалэ 
нэхъыфIыр къыщыхахкIэ къалъытэнущ щIыналъэм и щэн-
хабзэ и лъэныкъуэкIэ и Iуэху зыIутыр цIыхухэм я жыджэра-
гъыр, щIыпIэм туристхэм я деж щиIэ щIэупщIэр. ЦIыхубэ 
IэIэтым кърикIуамрэ щIыналъэм исхэм я жыджэрагъымрэ я 
фIыгъэкIэ, иджыри балл 50 къэпщытакIуэхэм хущIагъунущ. 
КъищынэмыщIауэ, «ЦIыхубэ IэIэтым» щытекIуэнур щхьэхуэу 
ягъэлъэпIэнущ. 

ЩIыналъэм исхэм зыфхудогъазэ ди республикэм и къа-
лащхьэм папщIэ къэрал Iуэхутхьэбзэхэр щыхуащIэ гуэ-
дзэнымкIэ Iэ фIэтыну.

БЖЬЫХЬЭЛI  Розэ.

ЩIыхьыцIэр къихьыну хущIокъу

« С п а р т а к - Н а л ш ы к » 
(Нал шык) - «Кубань-Хол-
динг» (Павловскэ) - 1:1 
(0:0). Налшык. «Спартак» 
республикэ стадион. Шы-
щхьэуIум и 2-м. ЦIыху 
350-рэ еплъащ. 

Судьяхэр: Газиев (Кисло-
водск), Бирюков (Дон Iус 
Ростов), Борисов (Москва). 

«Спартак -На лшык»: 
Кар каев, Кенжев (Хьэшыр, 
74), Балъкъыз, Гъуэгузо-
къуэ, Пириев, КIэдыкIуей, 
Блий, Пекъу, Дзыгул (Ку-
мыщ, 74), Лысенкэ, ЛIуп 
(КIэщт, 54). 

«Кубань-Холдинг»: Сте-
някин, Гречкин, Захаров, 
Дашаев (Гараев, 69), Ми-
хайлов (Смирнов, 78), Кар-
ташов, Уэрэзей (Тагиев, 
69), Переверзев (Сапожни-
ков, 46), Фадеев, Попов 
(Веселовский, 69), Дмитри-
ев.

Топхэр дагъэкIащ: КIэ-
щтым, 64 (1:0). Сапожнико-
вым, 81 (1:1). 

Дагъуэ къыхуащIащ: 
Гречкиным, Пекъум, По-
повым, Уэрэзейм, КIэщ-
тым, КIэдыкIуейм, Дзыгу-
лым, Блийм.

Джэгум къыхахуащ: КIэ-
щтыр (82-нэ дакъикъэм). 

ПАВЛОВСКЭМ щыщ «Ку-
бань-Холдинг»-р Налшык 
къэкIуат Урысей Федера-
цэм футболымкIэ и етIуанэ 
лигэм и «Б» дивизионым и 
Япэ гупым щекIуэкI зэхьэ-
зэхуэм щыпашэ «Дина мо-
Ставрополь»-р хигъэщIарэ 
езыр ещанэ увыпIэм нэс 
турнир таблицэм къы щы-
дэкIуэтеяуэ. Тхьэмахуэ ипэ-
кIэ Сочэ къикIахэм ща-
дэджэгуам и кIэухым 
«Спартак-Налшыкым» и 
футболистхэм лъэщу зы-
къызэрызэкъуахами гу-
гъэфI хэр дигъэщIырт. А 
IуэхугъуитIыр зэрызэхыхьэ-
жам икъукIэ зэIущIэ хьэ-
лэмэт къытпигъаплъэрт. 

Гугъэхэм дыкъагъэпцIа-
къым. Джэгум зэрыщIи-
дзэу налшыкдэсхэр къа-
руушхуэкIэ ебгъэрыкIуэу 
хуежьащ. Абыхэм загъэ-
хьэ зыртэкъым я хьэрхуэ-
рэгъухэм зыкIи къапи-
кIуэтыну. Уеблэмэ, щIэх-
щIэхыурэ къыпщыхъурт зэ-
хьэзэхуэм щыпашэхэм 

Зы мащIэщ яхуримыкъужар

яхэтыр ди щIалэхэрауэ, 
 къапэщIэтыр апхуэдизкIэ 
хагъэзыхьырти. 

Апуэдэу щыт пэтми, 
«Спар так -На лшыкым» 
бжы гъэр къыщызэIуихы-
фар сыхьэтым щIигъукIэ 
ныкъуэкъуа иужькIэщ. 
Джэ гупIэ губгъуэм къы-
зэрихьэрэ куэд мыщIа 
 КIэщт Анзор къыдэджэгу-
хэм и закъуэу «Кубань-
Холдинг»-м и гъуэм хуэкIуэ-
ну Iэмал иратащ. Къы-
пэщIэува Дашаев Аслъэн 
(зэгуэрым ехъулIэныгъэхэр 
иIэу ди командэм хэтар), 
цIантхъуэри джэлати, адэ-
кIэ ди гъуащхьауэм къы-
хуэнэжыр гъуащхьэтетым 
ефIэкIынырт. Ар Анзор 
 къехъулIащ. 

Зыкъом щIауэ дызы пэп-
лъа текIуэныгъэр тIэщIи-
хащ хьэщIэхэм я гъуащ-
хьауэ Сапожников Иона-
фан. 81-нэ дакъикъэм ар 
мылъэщ дыдэу, ауэ хуэзэу 
зэуа топым къригъэгъэ-
зэфакъым а махуэм ди 
 гъуэр зыхъума Каркаев 
 Хъусей. 

ТекIуэныгъэр зэраIэ щIэ-
кIым ди щIалэхэр хуабжьу 
игъэгубжьащ. Армырамэ, 
дауэ къызэрыбгурыIуэнур 
ебгъэрыкIуэ КIэщтым «Ку-
бань-Холдинг»-м и гъуэм 
пэмыжыжьэу хьэщIэхэм я 
гъуащхьэхъумэхэм ящыщ 
зы футбол хабзэм къемы-
зэгъыу зэрыриудар. Кис-
ловодск щыщ Газиев Ис-
лъам абы дагъуэ хуищIащ 
икIи, мы зэIущIэм ар щы-
етIуанэу къыщIэкIри, джэ-

гум къыхихуащ. Апхуэдэ 
щIыкIэкIэ КIэщт Анзор сыт 
и лъэныкъуэкIи а махуэм 
гулъытэ игъуэтащ: дагъуэ 
къыхуащIащ, топ дигъэ-
кIащ, джэгум къыхахуащ. 

Арати, икъукIэ зыпэгъу-
нэгъуа текIуэныгъэм ар-
гуэру «Спартак-Налшы-
кыр» хэкIыжащ. Абы щы-
гъуэми топджэгум еп-
лъахэм икъукIэ ягу 
ири хьащ ди щIалэхэр те-
гушхуауэ утыку зэритам. 
Абы тетмэ, ехъулIэныгъэ-
хэри зэрыщыIэнум шэч 
хэлъкъым. 

АдэкIэ щыгъуазэ фы-
хуэтщIынщ Урысей Фе-
дерацэм футболымкIэ и 
етIуанэ лигэм и «Б» диви-
зионым и Япэ гупым щэ-
бэтым щекIуэкIа зэIущIэ 
псоми къарикIуа бжы-
гъэхэм: «Динамо-2» (Мэ-
хъэчкъалэ) - «Динамо 
Ставрополь» (Ставрополь) 
- 0:2, «Победа» (Хасавюрт) 
- «Ростов-2» (Дон Iус Рос-
тов) - 1:0, «Нарт» (Чер-
кесск) - «Рубин» (Ялтэ) - 
2:0, «Сочи-2» (Сочэ) - «Ле-
гион» (Мэхъэчкъалэ) - 2:2, 
«Севастополь» (Севасто-
поль) - «Ангушт» (Нэзрэн) - 
2:0, «Дружба» (Мей -
къуапэ) - «Астрахань» 
(Астрахань) - 1:1. 

ШыщхьэуIум и 9-м къы-
кIэлъыкIуэ джэгугъуэр зэ-
хэтынущ. А махуэм «Спар-
так-Налшыкыр» Хасавюрт 
къалэм щыIущIэнущ зэ-
хьэзэхуэм пашэныгъэр 
щы зыIыгъ «Победа»-м. 

ХЬЭТАУ  Ислъам.

Зи лэжьыгъэхэмкIэ дуней псом 
къыщацIыху еджагъэшхуэ, химие 
щIэныгъэхэмкIэ доктор, профессор, 
Урысейм щIэныгъэхэмкIэ и акаде-
мием (РАН) и член-корреспондент, 
Геохимиемрэ аналитикэ химиемкIэ 
институтым, Вернадский В. И. и цIэр 
зезыхьэм, и унафэщI, «Радий» щIэ-
ныгъэ-производственнэ IуэхущIа-
пIэ» АО-м и унафэщIхэм я советым 
хэт Хьэмыз Руслан Хьэжсет и къуэм 
и ныбжьыр илъэс 70 ирокъу. 

ХЬЭМЫЗЫР КъБАССР-м хыхьэ Дзэ-
лыкъуэ щIыналъэм щыщ Къармэ-
хьэблэ къуажэм 1955 гъэм шы щхьэ у-
Iум и 3-м къыщалъхуащ. Ар гъунэгъуу 
зыцIыхухэм жаIэфынущ щIэныгъэлI, 
къэхутакIуэ нэс зэрыхъунур, и нэ щэ-
нэхэр дэплъагъуу, гуманитар щIэны-
гъэм и хъуаскIи хэлъу щысабийми 
зэрыщытар. ИужькIэ ар наIуэ щы-
хъуащ и химик-органик IэщIагъэ нэ-
хъыщхьэми, усакIуэ-зэдзэкIакIуэ Iэ-
кIуэ лъакIуэу зыкъыщигъэлъэгъуа ли-
тературэми. Фэ езыр фегупсысыт: 
мазэ пщыкIуз фIэкIа мыхъуу зекIуащ 
ар, гущэм хэлъу псэлъащ. Зэрыпсэ-
лъари дапхуэдэу: лъакъуэкIэ щIи-
мыупскIэу IэкIэ щIиупскIэну унафэ 
зыхуищIа хьэщIэ цIыхубзыр шэнтым 
къехуэхыным зымащIэщ иIэжар! 
АпхуэдизкIэ набдзэгубдзаплъэт, щIэ-
ныгъэм хуэнэхъуеиншэти, илъэсих 
ныб жьым къыщыщIэдзауэ абы щIи-
джыкIащ унэ библиотекэ иным хэлъ 
тхылъ куэд. Зыгъэпсэхугъуэ мазэхэм 
абы щIипщытыкIырт учебникхэр, 
еджа пIэм щIэтIысхьэжмэ зэджэнухэр 
фIэгъэщIэгъуэнти. 

Руслан зыщышынэр зыт: ин хъууэ 
школыр къиухыху, фIыуэ илъагъу хи-
мием ехьэлIа псори къахутэу езым 
зыри къыхуэмынэнырт. Я сабийм да-
лъагъу зэфIэкIым адэ-анэр иригу-
фIэнрэ иригузэвэнрэ ящIэртэкъым, 
иджыпсту къагъэсэбэп «вундеркинд» 
псалъэр абы щыгъуэ къагъэсэбэпыр-
тэкъым. И лъым хэлъу куэд къызэры-
далъхуам шэч хэлъкъым Руслан. Дзэ-
лыкъуэ районым щыщу есэпымкIэ 
щIэныгъэ нэхъыщхьэ япэу зэзыгъэ-
гъуэтахэм языхэзт абы и адэ Хьэжсет. 
Руслан и адэм и адэшхуэр къуажэ зэ-
хуэсым псори зэдэарэзыуэ щыхахауэ 
къуажэ старшинауэ лэжьащ, и анэм и 

Урысей Федерацэм футболымкIэ и етIуанэ лигэм и
«Б» дивизионым и Япэ гупым зэхьэзэхуэр зэрыщекIуэкIыр

Дж.

20
20
20
20
20
20
20
20
20
19
20
20
20
19

Къ.

13
11
11
9
10
7
8
7
7
7
6
3
3
0

З.

2
6
5
9
4
8
5
7
6
4
6
5
5
2

Т.

27-17
33-25
31-21
35-19
27-18
30-20
27-18
28-24
29-22
17-20
21-28
12-27
16-35
9-48

О.

41
39
38
36
34
29
29
28
27
25
24
14
14
2

ФI.

5
3
4
2
6
5
7
6
7
8
8
12
12
17

Командэхэр

«Победа» 
«Севастополь» 
«Динамо Ставрополь»
«Кубань Холдинг» 
«Ростов-2» 
«Астрахань»
 «Нарт»
«Сочи-2» 
«Дружба» 
 «Рубин» 
«Легион» 
«Ангушт» 
«Спартак-Налшык» 
«Динамо-2»

1.
2.
3.
4.
5.
6.
7.
8.
9.
10.
11.
12.
13.
14.

«ЩIыналъэхэм я зэхэуэ-2025» фIэ-
щыгъэр зэрихьэу футболымкIэ къызэ-
рыхах зэхьэзэхуэ Шэджэм районым 
щекIуэкIащ. Илъэс ещанэ хъуауэ ар 
къызэрагъэпэщ КъБР-м ЩIалэгъуалэм 
я IуэхухэмкIэ и министерствэмрэ 
 КъБР-м щыщу футболым дихьэххэм я 
лигэмрэ.

ЗЭХЬЭЗЭХУЭМ хэтахэр командибл 
 хъурт икIи абыхэм ящыщу «Шэджэм» 
т опджэгу гупыр кIэух зэIущIэм икIащ икIи 
Iэмал иIэ хъуащ мы гъэм шыщхьэуIум и       

30 - 31-хэм Налшык къалэм щекIуэкIыну 
республикэ зэпеуэм и зэфIэкIхэр щи-
гъэлъэгъуэну. 

Апхуэдэ зэхьэзэхуэ иджыри щекIуэкIащ 
Дзэлыкъуэ щIыналъэм и Каменномост 
къуажэм дэт «Заря» стадионым. Мыбде-
жым щызэхьэзэхуащ районым и команди 
8. Япэ увыпIэр абы къыщихьащ хэгъэ-
рейхэм я «Стоунбридж» командэм. Дзэ-
лыкъуэ щIыналъэм и щIыхьыр иIэту ари 
хэтынущ Налшык къалэм щекIуэкIыну 
республикэ зэхьэзэхуэм. 

ТОМЭКЪУЭ  Iэдэм.

ЩIыналъэхэм я зэпеуэм макIуэ

Хьэмыз Руслан и ныбжьыр илъэс 70 ирокъу
адэшхуэр къурIэным хуеджа щIэны-
гъэлIу, Истамбыл илъэсипщIкIэ щып-
сэуауэ, абы щIэныгъэ нэхъыщхьэ щы-
з ригъэгъуэтауэ щытащ, бзибл уэр-сэ-
ру ищIэрт. 

Курыт еджапIэр 1972 гъэм дыщэ ме-
далкIэ, Ломоносов М. В. и цIэр зэри-
хьэу Москва дэт къэрал университе-
тым и химие факультетыр 1977 гъэм 
диплом плъыжькIэ къиухащ Руслан. 
Абдежым къыщежьащ ди щхьэр 
 лъагэу дэзыгъэлъагъуж щIэныгъэлI 
щыпкъэм, зи лъахэри къызыхэкIа 
лъэпкъри фIыуэ зылъагъу адыгэлI 
нэсым и гъащIэ гъуэгуанэ бгъуфIэр. 
ХимиемкIэ зыхэта республикэ, союз-
псо зэхьэзэхуэхэм сыт щыгъуи увы-
пIэфIхэр къыщихьащ, иужькIэ зы щIэ-
тIысхьа университетым и ещанэ 
 курсым щегъэжьауэ къэхутэныгъэ 
гъэ щIэгъуэнхэр иригъэкIуэкIащ, жы-
ла гъуэ лэжьыгъэм жыджэру хэтащ, 
аспирантурэр ехъулIэныгъэкIэ къиу-
хащ, кандидат, доктор диссертацэхэр 
гъуэзэджэу пхигъэкIащ. РАН-м и Iуэху-
щIапIэ нэхъыщхьэхэм ящыщ зы, Гео-
химиемрэ аналитикэ химиемкIэ инс-
титутым, Вернадскэм и цIэр зезыхьэм, 
и щIэныгъэ лэжьакIуэ нэхъыщIэу лэ-
жьэн щIидзэри, абы и унафэщI къулы-
къум нэсащ. 

Абы и Iэдакъэ къыщIэкIащ щIэны-
гъэ лэжьыгъэ 200-м щIигъу, США-м и 
закъуэ абы къыщыдигъэкIащ моно-
графиеу 10. Къыхилъхьа Iуэхугъуэ щIэ-
хэм папщIэ, и закъуэуи нэгъуэщI щIэ-
ныгъэлIхэм я гъусэуи патент 50 иIэщ, 
США-м, Европей къэралхэм, Япони-
емрэ Израилымрэ къыщратахэри 
яхэту. Зи цIэ къитIуа къэралхэми, 
 нэгъуэщI щIыналъэхэми Руслан щи-
Iэщ и къэхутэныгъэ лабораторэхэр. 
 ЮНЕСКО-м «ПсэукIэр къызэзыгъэ-
пэщ Iэмалхэр» и махуэгъэпсыр ща-
гъэхьэзырым Хьэмызыр ирагъэбла-
гъэри, а лэжьыгъэр зэпэщу дунейм 
къытехьэным абы хэлъхьэныгъэшхуэ 
хуищIащ. И гуащIэм къыпэкIуэу мызэ-
мытIэу ягъэлъэпIащ щIэныгъэлIыр, 
абы дунейпсо, урысей дамыгъэхэр, 
щIыхь тхылъхэр иIэщ. 

Хьэмыз Руслан ящыщщ физическэ 
химие щIэныгъэмкIэ, пкъыгъуэхэр зэ-
кIэщIэхынымрэ Iуву зехьэнымрэ лъаб-
жьэ яхуэхъу Iуэхугъуэхэр (зы щIэ шэ-
нымрэ налъэкIэ зэхъуэжэнымрэ) 

джы нымкIэ, ахэр гъэлэжьэнымкIэ ду-
нейм щынэхъ цIэрыIуэ щIэныгъэлI 
пэрытхэм. Хьэмызым иригъэкIуэкIа 
къэхутэныгъэ купщIафIэхэм къри-
кIуахэм Iэмал къат химие технологием 
IэмалыщIэхэр къыщызэIуахынымкIэ, 
псалъэм папщIэ, ХХI лIэщIыгъуэм 
къэув къалэн нэхъыщхьэхэм ящыщ 
зым - щIыуэпсым емыгуауэ икIи хэ-
щIыныгъэ къэзымыт лэжьэкIэр и лъа-
бжьэу зэтеухуауэ, тенджызыпсыр гъэ-
къэбзэным, псы къабзэрэ цIыхум къи-
гъэсэбэп хъуну нэгъуэщI пкъыгъуэ 
 лъапIэхэмрэ абы къыхэхыным - хуэу-
нэтIа лэжьыгъэхэр зэтеублэнымкIэ. 
ЩIэныгъэлIым и къэхутэныгъэхэр я 
тегъэщIапIэу Урысейм мы зэманым 
щаухуэ ткIуэпс зырызурэ псыр къэ-
кIыгъэхэм щыщIагъэхьэкIэ къагъэ-
сэбэп хъуну, фейдэшхуэ къэзыт щIы-
гъэпшэрхэр къыщIэзыгъэкIыну япэ 
заводыр. Апхуэдэ щIыгъэпшэрхэр 
иджыпстукIэ Европэ зэгухьэныгъэм 
хыхьэ къэралхэм кърашу аращ.

Хьэмызыр къэралым и аттестаци-
оннэ комиссэ нэхъыщхьэм (ВАК) хи-
мие технологиемкIэ и къэпщытакIуэ 
советым, Урысейм ЩIэныгъэхэмкIэ и 
академием аналитикэ химиемкIэ и 
ЩIэныгъэ Советым хэтщ, РАН-м и 
ЩIэныгъэ советым физическэ хи-
миемкIэ и унафэщIым и къуэдзэщ, 

РАН-мрэ Ломоносов М. В. и цIэр 
зезыхьэ МКъУ-мрэ я щIэныгъэ, дис-
сер тацэ советхэми щIэныгъэ журнал 
зыбжанэми я редколлегиехэм ядо-
лажьэ. Абы «Eureka» Европей щIэны-
гъэ зэгухьэныгъэм и дыщэ медалыр 
къыхуагъэфэщащ.

Хьэмыз Руслан зыцIыхухэр щыхьэт 
техъуэфынущ абы щIэнгъуазэ щIэны-
гъэ зэрыбгъэдэлъым, зэрыжьакIуэм, 
цIыхур сыт и лъэныкъуэкIи зэрызэ-
хищIыкIым, гушыIэ дахэ зэрыхэлъым, 
ныбжьэгъугъэр зэригъэлъапIэм, 
жиIам зэрытебгъуэтэжым. А и хьэ-
лыфIхэм я фIыщIэщ пщIэ къызэры-
хуащIыр, къыдэлажьэхэмрэ и ныб-
жьэгъухэмрэ, къыфIэлIыкI къудей 
мыхъуу, фIыуэ къызэралъагъур. 

Иужьрей зэманхэм Руслан дахьэ-
хащ лъэпкъ щэнхабзэм и Iуэхугъуэ-
хэм, зэрыцIыкIу лъандэрэ фIэгъэ-
щIэгъуэн адыгэбзэм и щэхухэм. И лэ-
жьыгъэ нэхъыщхьэм зыкIи зэран 
 хуимыгъэхъуу, абы адыгэбзэм къри-
гъэтIэсащ Хэку зауэшхуэм и зэманым 
яуса урыс уэрэд цIэрыIуэхэм ящыщ 
зыбжанэ («Катюша», «Синий плато-
чек», «В землянке», «Лизавета», «Вот 
кто-то с горочки спустился», «Враги 
сожгли родную хату», «В лесу при-
фронтовом», «Эх, дороги» жыхуиIэ-
хэр), Пушкин Александр усэу гъэпса и 
«Евгений Онегин» романыр, Лер-
монтов Михаил и «Беглец» поэмэр. А 
лэжьыгъэхэр бзэм хэзыщIыкIхэм къа-
лъытащ лъэпкъ щэнхабзэм и хэлъ-
хьэныгъэшхуэу. А лэжьыгъэхэр къы-
зыпкърыкIар Руслан бзэр куууэ зэ-
рищIэм и закъуэкъым. Макъамэм 
къыщыщIэдзауэ диным нэсыжу, тхы-
дэмрэ философиемрэ щегъэжьауэ 
политологием щыщIэкIыжу абы зы-
химыщIыкI къэгъуэтыгъуейщ. Зэры-
хуейм хуэдизрэ къыздэмыкIуэжыф и 
Хэку цIыкIум хуиIэ лъагъуныгъэр 
 къапкърокI и къуэпсхэм, и псэм хэ-
лъым химыхыну и бзэм. Иужь илъэс-
хэм адыгэбзэм гулъытэ хэха хуещI 
 Руслан, сыту жыпIэмэ нэгъуэщI къэ-
ралыбзэхэр фIыуэ пщIэуэ ууейм зы-
гуэрурэ урипсэлъэн къудейр емыкIуу 
къелъытэ. 

И унагъуэр щIыгъуу Москва щып-
сэуми, дуней псор къызэхикIухьами, 
Руслан псоми зэдай адыгэ щIалэщ, 
хэт къемыупщIми зыщыщу яжриIэри 
къыщалъхуа и Къармэхьэблэ жылэ-
жьырщ. КъызыхэкIа адыгэ лъэпкъым 
и блэкIам, и нобэм, и хабзэм, и лъа-
хэм, и щIыуэпсым пщIэ хуэзыщI Хьэ-
мыз Руслан ехъулIэныгъэ иIэну, и уна-
гъуэм хуэузыншэну, дигъэину, дигъэ-
гушхуэу илъэс куэдкIэ ди япэ итыну 
дыхуохъуахъуэ.

ИСТЭПАН  Залинэ. 

джынымкIэ, ахэр гъэлэжьэнымкIэ ду-

